ޔައުމިއްޔާ

މާލިއްޔަތު ކޮމިޓީގެ 14 ވަނަ ބައްދަލުވުން. (26.4.2010)

ރިޔާސަތުން ވާހަކަދެއްކެވުން:

މާލިއްޔަތު ކޮމިޓީގެ 14 ވަން ޖަލްސާ އަށް ވަޑައިގެންދެއްވި މެންބަރުންނަށް މަރުޙަބާ ދަންނަވަން. އަޅުގަނޑުމެން ކުރީދުވަހު ކުރިއަށް ގެންދެވީ މަސްވެރިކަމާއި ދަނޑުވެރިކަމަށް ސަބްސިޑީ ދިނުމާ ގުޅޭ ގޮތުން މިނިސްޓްރީ އޮފް ފިޝަރީޒް އެންޑް އެގްރިކަލްޗަރުން ކަނޑައަޅުއްވާ އުސޫލުތަކާ މެދު ގޮތެއް ނިންމުމަށް. ދެން މި މަސައްކަތް އަޅުގަނޑުމެންނަށް މިހާރު ވަނީ އޭގެ 3 ސަބްސިޑީގެ ތެރެއިން 1 ސަބްސިޑީގެ ކަންތައް ނިމިފައި. ދެން އަޅުގަނޑު  އެޖެންޑާގެ އެ އައިޓަމުގެ ކުރިއަށް މިއަދު އެޖެންޑާކޮށްފައި މި އޮތީ އަމިއްލަ ފަރާތްތަކުން ހިންގާ ޓީ.ވީ، ރޭޑިއޯ އަދި ދުވަހު ނޫސްތަކަށް ދޭ ސަބްސިޑީގެ މައްސަލަ. އެއީ ސަބް ކޮމިޓީން އެކަން ނިންމަވާފައި އެ ރިޕޯޓު ނިންމަވާފައި އޮތީމަ އަޅުގަނޑުމެން މައި ކޮމިޓީން އެކަން ނިންމާލެވިއްޖެއްޔާ އަޅުގަނޑުމެންނަށް މަޖިލީހުގެ ރައީސާ ހިސާބަށް ފޮނުވާ މި ދައުރުގެ ތެރޭގައި މީޑިއާގެ ސަބްސިޑީގެ ކަންތައްތައް ނިންމާލެވިދާނެތީ. އެހެންވީމާ، ސަބް ކޮމިޓީގެ ރިޕޯޓު މެންބަރުން އަޅުގަނޑާއި ހިސާބަށް ސޮއިކުރައްވާފައި ދެއްވީމާ، އެ ކަން މަޝްވަރާކޮށްލެވިދާނެ. އެހެންވީމާ، މި ސަބްކޮމިޓީގެ ރިޕޯޓާ ބެހޭ ގޮތުން ސަބްކޮމިޓީގެ މުޤައްރިރު ރިޕޯޓު ހުށަހަޅުއްވައި ދެއްވަންވީ ނޫންތޯ. 
ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:
އާދެ، އަޅުގަނޑުމެން މައިގަނޑު ގޮތެއްގައި ފޯމިއުލާތަކެއް ކަނޑައެޅީ ސަބްކޮމިޓީގެ ތެރެއިން. ދެން ފޯމިއުލާތަކެއް ތައްޔާރުކޮށްފައި އަޅުގަނޑުމެން އެންމެ ފުރަތަމަ ނިންމީ މި ފައިސާ ބަހާނީ ކޮން އުސޫލަކުންތޯ. އެއީ ޓީވީ އަށް ކިތައް ޕަސެންޓުތޯ ރޭޑިއޯއަށް ކިތައް ޕަސެންޓުތޯ. އަދި ނޫސްތަކަށް ކިތައް ޕަސެންޓުތޯ އަޅުގަނޑުމެން އެންމެ ފުރަތަމަ ނިންމީ. މި ގޮތުން ނިންމާފައި އަޅުގަނޑުމެން ނިންމީ ޓީވީ އަކީ ވިޝުއަލް މީޑިއާ އެއް ކަމަށް ވާތީ އާއި އަދި ގިނަ ބަޔަކު ބަލާތީވެ، އަޅުގަނޑުމެން %50 ޓީވީ އަށް ދިނީ. ދެން ރޭޑިއޯ އަކީ ވަރަށް އަގުހެޔޮކޮށް ފްރިކްއެންސީ ރާއްޖެ އަށް ލިބޭ އެއްޗެއް ކަށާއި އަދި މަސްވެރިން ވެސް ފުޅާ ދާއިރާއެއްގައި ދަނޑުތަކުގައި މަސައްކަތް ކުރާ މީހުން ވެސް އެންމެންނަށް ވެސް ރޭޑިއޯ އަޑުއެހޭ. އެހެންވީމާ، ރޭޑިއޯ ރީޗު ވާ ދާއިރާ ވެސް ބޮޑު. އެހެންވީމާ، އަޅުގަނޑުމެންނަށް އެއްބަސްވެވުނީ %35 މި 4 މިލިއަން ރުފިޔާގެ %35 ރޭޑިއޯތަކަށް ދޭން. ދެން ބާކީ އޮތް އެއްޗެއް ދުވަހު ނޫސްތަކަށް ދޭން. ދެން މި ކަމާ ގުޅިގެން އަޅުގަނޑުމެން ދި ޓީވީ ގެ ބޭފުޅުންނާއި ވީ ޓީވީ، ފިއުޗަރ ޓީވީ، ދި އެފް.އެމް، އެޗް.އެފް.އެމް، ރޭޑިއޯ އެޓޯލް، ސަން އެފް.އެމް، ހަވީރު ނޫސް، އާފަތިސް ނޫސް، އަދި މިއަދު ނޫހުގެ ބޭފުޅުންނާ އަޅުގަނޑުމެން ބައްދަލުކޮށް ވާހަކަ ދައްކާ އެ ބޭފުޅުންގެ ޚިޔާލުފުޅުތައް އަޅުގަނޑުމެން ހޯދީމު. ހޯދާފައި އެ ބޭފުޅުން ފޮނުވި މަޢުލޫމާތުގެ މައްޗަށް އަޅުގަނޑުމެން މި ފައިސާ ބަހާނެ ގޮތެއް ކަނޑައެޅީ. މި ގޮތަށް ކަނޑައެޅުމުގައި އަޅުގަނޑުމެން ބޮޑަށް ބަލާފައި ހުންނާނީ ރީޗު ވާނީ ކިތައް ބޭފުޅުންނަށްތޯ އާއި ޕްރޮގްރާމުތައް ފޮނުވަނީ ކިހާވަގުތެއްގައިތޯ އާއި ކިހާ ވަގުތެއްތޯ އާ. ދެން ކޮންމެވެސް ވަރަކަށް އެ ބޭފުޅުންގެ އެސެޓަށް ވެސް އަޅުގަނޑުމެން ބަލާފައި ހުންނާނެ. ދެން ޓީ.ވީ ގެ ބައި ބެލިއިރު އަޅުގަނޑުމެން އެ އެއްޗެހި އީވެން އައުޓު ވާތީވެ، އަޅުގަނޑުމެން އެ ބައި ނުހިމަނާ ވާނީ. އެހެންވީމާ، އެ ގޮތުން އަޅުގަނޑުމެންނަށް ނިންމުނީ ދި.ޓީވީ އަށް އައްލައްކަ ވިހިހާސް ރުފިޔާ. އެއީ %41 ޓީވީ އަށް ލިބޭ ފައިސާގެ. ދެން ވީ.ޓީވީ އަށް %53. އެއީ އެއްމިލިއަން ފަސްދޮޅަސް ހާސް ރުފިޔާ. ދެން ފިއުޗަރ ޓީވީ އެއް ލައްކަ ވިހި ހާސް. ދެން އެއީ %6. ދެން ފިއުޗަރ ޓީވީއަކީ ވަރަށް ކުޑަކުޑަގޮތެއްގައި އެ ބޭފުޅުން ހިންގަވާ ޓީވީ އެއް. ދެން ދި.ޓީވީ ގައި މަޖިލިސް އެ ބޭފުޅުން ދައްކަވާ، ވީ.ޓީވީ ގައި. އެހެންވީމާ، އެ ބޭފުޅުންގެ އެ އޮން އެއަރ ޓައިމް ތަންކޮޅެއް ދިގުވެފައި މި ވަނީ. ދެން އެ ބޭފުޅުން ކެނެޑާ އާއި އެމެރިކާ ނޫން ދުނިޔޭގެ ހުރިހާ ސަރަހައްދުތަކެއް އެ ބޭފުޅުންގެ ސިގްނަލް އެ ބޭފުޅުން ދޫކޮށްފައި ހުންނަނީ ވެސް. ދެން އެހެންވީމާ، މަޖިލިސް ފޮނުވަނީ ދުވާލަކު 5 ގަޑިއިރު. އެހެންވީމާ، އަޅުގަނޑުމެން އޭތި ކަލްކިއުލޭޓު ކުރިއިރުގައި 3 ދުވަހުތާ މަޖިލިސް އޮންނާނީ ދެއްތޯ. އެހެންވީމާ، އަޅުގަނޑުމެން އޭތި ކަލްކިއުލޭޓު ކުރިއިރުގައި ބެލީ 15 ގަޑިއިރު އަޅުގަނޑުމެން ބަހާލީ ހަފްތާ އަކަށް. ބަހާލާފައި އެއް ދުވަހަށް ޖެހޭވަރު އަޅުގަނޑުމެން ކަލްކިއުލޭޓުކޮށްފައި އޮންނާނީ. ދެން ރޭޑިއޯ ސްޓޭޝަންތަކަށް އަޅުގަނޑުމެން ކަނޑައަޅާފައި އޮންނާނީ 1.4 މިލިއަން ރުފިޔާ ބަހާ ގޮތަށް. އެގޮތުން އަޅުގަނޑުމެން މި 5 ރޭޑިއޯ ސްޓޭޝަނަކަށް މި ފައިސާ ބަހާ ގޮތަކަށް މި ނިންމީ. އެއީ ދި.އެފް.އެމާއި އެޗް.އެފް.އެމާއި ރޭޑިއޯ އެޓޯލާއި 95.5 ފާރައަވޭ އެފް.އެމް އާ. ދެން އެ ގޮތުން މުޅި ފައިސާގެ %31 ދި.އެފް.އެމަށް އަޅުގަނޑުމެން ދޭ ގޮތަށް މި ނިންމީ. އެޗް.އެފް.އެމަށް %4. ރޭޑިއޯ އެޓޯލް އަށް %21. ސަން.އެފް.އެމަށް %26. އަދި ފާރަވޭ އެފް.އެމަށް %18 ލިބޭ ކަހަލަ ގޮތަކަށް. ހަމަ މީގައި ވެސް އަޅުގަނޑުމެން ބަލާފައި އޮންނާނެ އެ ބޭފުޅުންގެ ޕްރޮގްރާމުތައް ފޮނުވާ މިންވަރަކާއި ރީޗު ކިހާވަރަކަށްތޯ އާއި އެ ކަންކަމަށް ބަލާފައި އޮންނާނީ. ދެން ނޫސްތަކަށް ބަލައިލާއިރުގައި އަޅުގަނޑުމެން ނޫސްތަކަށް 4 ނޫހެއް އަޅުގަނޑުމެން މި ޑެއިލީކޮށް ނުކުންނަ ކަމަށް އަޅުގަނޑުމެންނަށް މި ފާހަގަކުރެވެނީ. އެއީ ހަވީރު ޑެއިލީ އާއި އާފަތިސް ޑެއިލީ އާއި މިއަދު ނޫހާއި ހާމަ ޑެއިލީ. މި 4 ނޫސް. އެހެންވީމާ، މީގެތެރެއިން އަޅުގަޑުމެން ބެލިން ސަފުހާގެ އަދަދަށާއި އެ ބޭފުޅުންގެ ސަރކިއުލޭޝަނާއި މިކަހަލަ ބައެއް ކަންތައްތަކަށް. ބެލިއިރު ހާމަ ޑެއިލީއަކީ އޭ.ފޯ ސައިޒްގެ ޕޭޕަރ އެއް. ދެން އެހެން ހުރިހާ އެއްޗަކީ އޭ.ތްރީ ސައިޒުގެ ޕޭޕަރ. އެހެންވީމާ، އަޅުގަނޑުމެން ހާމަ ޑެއިލީ އަކީ ކޮންމެ ދެ ސަފުހާ އަކީ އެއް ސަފުހާ ކަމަށް ބަލާފައި އަޅުގަނޑުމެން މި ކަލްކިއުލޭޝަންސް ހަދާފައި ހުންނާނީ. އެ ގޮތަށް ހެދީމާ، އަޅުގަނޑުމެންނަށް ހަވީރަށް މި ދެވުނީ %41. އެއީ ދެލައްކަ ސާޅީސް ހަ ހާސް ރުފިޔާ. ދެން އާފަތިސް ޑެއިލީ އަށް އަޅުގަނޑުމެންނަށް %27 މި ދެވެނީ. އެއީ އެއްލައްކަ ފަސްދޮޅަސް ދެހާސް ރުފިޔާ. މިއަދު ނޫހަށް އަޅުގަނޑުމެންނަށް އެއްލައްކަ ދެ ހާސް ރުފިޔާ. ދެން ހާމަ ޑެއިލީ އަށް ނުވަދިހަ ހާސް ރުފިޔާ. ޖުމްލަ ހަ ލައްކަ ރުފިޔާ. މިއީ މައިގަނޑު ގޮތެއްގައި މިކަން ގޮސްފައި އޮތް ގޮތަކީ. ދެން ވީ ޓީވީ ގެ އެންމެ ފަހު މަޢުލޫމާތު އަޅުގަނޑުމެންނަށް ލިބުނީ މީގެ ރިޕޯޓު އަޅުގަނޑުމެން ސަރކިއުލޭޓު ވެސް ކޮށްފައި ވީ ފަހުން. ދެން އެހެންނަމަވެސް އެއްބަސްވެފައި އޮތީ ފޯމިއުލަރ އެއް. އެހެްވީމާ، އަޅުގަނޑުމެން އެއްޗެއް ނުހިމަނާ ނުގެންދަންވެގެން ކޮމިޓީގެ ހުރިހާ ބޭފުޅުން އަދި ރިޕޯޓު ފައިނަލެއް ނުކޮށްލައްވާ. އެހެންވެ އެ ވާހަކަ ވެސް ދަންނަވާލީ. ޝުކުރިއްޔާ. 
ރިޔާސަތުން ވާހަކަދެއްކެވުން:

މީގައި ހަމަ ނުކުމެދާނެ ސުުވާލެއް އަޅުގަނޑު ދަންނަވާލާނީ ވީ ޓީވީ ގެ ފަރާތުން މަޖިލިސް ދައްކަނީއޭ ކިޔާފައި ވީ.ޓީވީ އަށް ލިބޭ އެއްޗެއް އިތުރުވޭތޯ އަޅުގަނޑު ސާފުކޮށްލަން ބޭނުންވޭ. އަޅުގަނޑަށް ފެނުނުގޮތުގައި ވީ.ޓީވީގެ އިންވެސްޓްމެންޓު ބޮޑުވީމާ، ވީ.ޓީވީ އަށް ލިބުނު ވެއިޓޭޖު ބޮޑުވެގެން މި އިތުރުވީ. އެހެންވީމާ، ދެންމެގައި ނަޝީދުގެ ވާހަކަފުޅުގައި ވިދާޅުވި 15 ގަޑިއިރަށް ހެދި ގޮތް. 15 ގަޑިއިރު އެ ބޭފުޅުން ދައްކަވާތީ. ރިޔާޟު ރަޝީދު.
ނޮޅިވަރަމް ދާއިރާގެ މެންބަރު މުޙަންމަދު ނަޝީދު ވާހަކަދެއްކެވުން:

އާދެ، އަޅުގަނޑު މި ދެންނެވީ އެންމެ ފުރަތަމަ އަޅުގަނޑުމެންގެ އަތުގައި ހުރި ޑާޓާގެ ތެރެއަށް މި ބަދަލު އައި ވާހަކަ. ތި ވިދާޅުވާހެން އެ ބޭފުޅުންގެ އިންވެސްޓްމެންޓު ވަރަށް ބޮޑު. ދެން ހަމަ ވަރަށް އިކުއިޕްޓު ތަނެއް އެ ބޭފުޅުން ގެންގުޅުއްވަނީ ވެސް. އެހެންވީމާ، ހަމަ ސްޓޭޓް އޮފް އާޓު ޓެކްނޮލޮޖީގެ ބޭނުން ކުރައްވަނީ ވެސް. އެހެންވީމާ، އެ ގޮތުން ވެސް އެ ބޭފުޅުންނަށް ލިބުނު އެއްޗެއް ބޮޑު. ކޮންމެހެން މަޖިލިސް ފޮނުވާތީ އެ ބޭފުޅުންނަށް ބޮޑު އެއްޗެއް އަޅުގަނޑުމެން އެރުވީކީ ނޫން. 

ވިލިފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑު މިވަގުތު އިހަށް ފުރުޞަތު ދޫކޮށްލީ. 

ރިޔާސަތުން ވާހަކަދެއްކެވުން:


އާދެ، އެހެންވީމާ، މިހާރު ސަބް ކޮމެޓީގެ ފަރާތުން ނިންމި ރިޕޯޓު މިހާރު މި ވަނީ ލިބިފައި. ދެން މި ވަގުތު ރިޕޯޓާ ބެހޭ ގޮތުން އެއްޗެއް ވިދާޅުވާން ފުރުޞަތަކަށް އެދިވަޑައިގަތީ މަސީޙު. މަސީޙު. 
ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ، ދެންމެ ވާހަކައިން އެނގިއްޖެ މި ސަބް ކޮމިޓީގެ ރިޕޯޓު އަދި ފައިނަލައިޒު ނުކުރައްވާ ވާހަކަ. އެހެން ވިދާޅުވީމަ މި ދެންނެވީ ޔައުމިއްޔާގައި އެހެންވީދާޅުވީމަ ސުވާލު އުފެދޭނެ. 

ވިލިފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑުވެސް، މިހާރު އެ ރިޕޯޓު މާލިއްޔަތު ކޮމިޓީން ބަލައިގަތީތޯ؟ ކުޑަ ކޮމިޓީގެ ރިޕޯޓު. އެ ބަލައިގަނެގެން ކުރިއަށް ގެންދަނީތޯ؟ އެ ސާފުކޮށްލަން އަޅުގަނޑު ވެސް ބޭނުން. 

ރިޔާސަތުން ވާހަކަދެއްކެވުން:
އާދެ، މިހާރު ސަބް ކޮމިޓީން ހުށަހެޅި ރިޕޯޓު އެޖެންޑާ މި ގެންދަނީ. އެޖެންޑާ އައިޓަމް 1. މިއާ ދޭތެރޭގައި ގޮތެއް ނިންމުން. އެހެންވީމާ، މި ވަގުތު ފުރުޞަތަކަށް އެއްވެސް ބޭފުޅަކު އެދިވަޑައިގެންފަ އެއް ނެތް. އެހެންވީމާ، އަޅުގަނޑު ދަންނަވަން ބޭނުންވޭ މި ސަބް ކޮމިޓީގެ ރިޕޯޓު މާލިއްޔަތު ކޮމިޓީން އެޑޮޕްޓު ކުރުމާ ބެހޭ ގޮތުން... އާދެ، މަސީޙު.
ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ، އަޅުގަނޑުމެންނަށް ދެންމެ މި ލިބުނީ. ކުރިން އެޑްވާންސްކޮށް ލިބިފަ އެއް ނެތް. ދެން އަނެއްހެން ނިންމާލަން ބޭނުމިއްޔާ އަޅުގަނޑު ކޮންމެހެން އިޢުތިރާޟު ކުރާކަށެއް ބޭނުމެއް ނޫން. އެހެންނަމަވެސް މި ބަލައިލާފައި މީގައި ހުރި އެއްޗެއް ސިކުނޑި އަށް ނަގަން ކުޑަ ވަގުތުކޮޅެއް ބޭނުންވޭ. 

ރިޔާސަތުން ވާހަކަދެއްކެވުން:


އާދެ، އަޅުގަނޑު މި މަސައްކަތް ކުރަމުން މި ގެންދަނީ، މަސައްކަތް ކުރުމުގެ ބޭނުނަކީ މި ދައުރުގައި މިކަން ނިންމާލާފައި އަޅުގަނޑުމެން މި ދައުރު ނިންމާލެވޭތޯ ބެލުން. އެހެންވީމާ، އަޅުގަނޑަށް ވަރަށް ރަނގަޅު މީތި އަވަހަށް ނިމިއްޖެއްޔާ. އެއިރުން އަޅުގަނޑުމެންނަށް މި އެޖެންޑާ މަޖީލީހުގެ ރައީސަށް ފޮނުވައި އެޖެންޑާކޮށް މަޖިލީހުގެ ފްލޯރ އިން ނިންމާލުމުގެ ފުރުޞަތު ލިބޭނެ. ޔާމީން.

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:
މީގައި އަޅުގަނޑަށް ހީވަނީ އަޅުގަނޑުމެންނަށް ކުރެވިފައި ހުރި މަސައްކަތުގެ އުސޫލު ދެންމެ ސަބް ކޮމިޓީގެ މުޤައްރިރު އެ ވިދާޅުވެދެއްވީ. ދެން މި ހިސާބުގެ ނަންބަރުގެ ތެރޭގައި އަޅުގަނޑުމެން ފީނުމުގެ ބަދަލުގައި އެ އުސޫލު ޤަބޫލުކުރެވިއްޖެ ކަމަށް ވަންޏާ ދެން ހުރި ކޮމްޕިއުޓެންސްތަކަކީ މަޖިލީހުގެ ސެކްރެޓޭރިއޭޓުން ކޮށްދެއްވާފައި ހުރި ކޮމްޕިއުޓެންސް. އަޅުގަނޑުމެން ކޮންމެހެން ހިސާބު ނުކުރިޔަސް ވެދާނެ ކަންނޭނގެ. ދެން ބަހާފައި ހުރި ގޮތް ދެންމެ މުޤައްރިރު އެ ވިދާޅުވެދެއްވީ. އެއީ ޕަބްލިކް ބްރޯޑްކާސްޓިން ގައި ހިމެނޭ މިންވަރަކުން ސަބްސިޑީ ދޭން އަޅުގަނޑުމެން މި ވިސްނީ. އެހެންވީމާ، އަޅުގަނޑުމެން ބެލީ ޕަބްލިކަށް ފައިދާ ހުރި މިސާލަކަށް ކަރަންޓު އެފެއަރޒް، މަޢުލޫމާތު ޚަބަރު ރައްޔިތުންގެ މަޖިލިސް ދައްކާ ކަމަށް ވަންޏާ އެކަހަލަ މުހިއްމު މަޢުލޫމާތެއް ހިމެނޭ ޕްރޮގްރާމުތައް ދައްކާތޯ އެއް ކަމަކަށް. ދެން އަނެއް ކަމަކަށް ބަލާފައި އެ އޮތީ އެ މީހުންގެ ކަވަރޭޖު ރީޗުއައުޓު ކިހާވަރެއްތޯ. ދެން ދުވާލަކު ޕްރޮގްރާމުގެ ދިގުމިނަކީ ކިހާވަރެއްތޯ. ޓޯޓަލް ޕްރޮގްރާމުގެ ދިގުމިނަކީ ކިހާވަރެއްތޯ. ދެން ބެލިފައި ހުންނާނެ ޙަޤީޤަތުގައި ބޮޑެތި އިންވެސްޓްމެންޓު ހަދާފައި ހުރި މީޑިއާ އަށް. މިސާލަކަށް އެއީ އެންމެ ބޮޑު އިންވެސްޓްމެންޓު ހަދާފައި ހުރި މީޑިއާއަކަށް މި އުޅެނީ ވިޜުއަލް މީޑިއާ ޓީވީ. ޓީވީ ގެ އިންވެސްޓްމެންޓު ސައިޒަށް ބެލިފައި ހުންނާނީ އިނގޭތޯ. އެހެންވީމާ، އެއީ އަސްލު އަޅުގަނޑުމެން މައިގަނޑު ގޮތެއްގައި ބަލާފައި ހުރި ކަންކަމަކީ. ދެން ރޭޑިއޯގައި ވެސް ބަލާފައި ހުރި ކަންތައްތަކަކީ މި ދެންނެވި ކަހަލަ ކަންތައްތަކަށް ބެލިފައި ހުރީ. ދެން އަޅުގަނޑުމެންނަށް ނުބަލާ ކަމަކީ ކުންފުނިކުންފުނީގެ އޮޕަރޭޝަން ޚަރަދަށް. އެއީ ނުބެލި ގޮތަކީ އެއީ އެ މީހުންގެ އިމްޕުޓު. އަޅުގަނޑުމެން މި ވެއިޓޭޖު ދީފައި އަޅުގަނޑުމެން ރައޔިތުންގެ މަޖިލީހުން ސަބްސިޑީ ބަހަން މި ނިންމަނީ އެފިސެންސީ އަށް ބަލައިގެން ނުވަތަ އަންއެފިސެންސީ އަށް ބަލައިގެނެއް ނޫން. އަޅުގަނޑުމެން މި ބަލަނީ އޭގެ އައުޓްޕުޓަށް. އެހެންވީމާ، އައުޓްޕުޓަކީ ކިހާ ރައްޔިތުންނަށް ފައިދާ ހުރި ކިހާ ރައްޔިތުންނަށް ކިހާ ބަޔަކަށް ފޯރާ އެއްޗެއްތޯ. ކިހާ ވަގުތެއްގައި ދައްކާތޯ. އެކަން އަޅުގަނޑުމެން ބަލާފައި މި ހުރީ. އޭގެ ހަމަ އޮބްޖެކްޓިވް މަޢުލޫމާތުތަކެއް ގެނެވިފައި އެހެރީ. ދެން އަޅުގަނޑުމެންނަށް ކޮމިޓީގެ މެންބަރަކު އައްސަވައިފި ކަމަށް ވަންޏާ އަޅުގަނޑުމެންނަށް ދެންނެވޭނީ އަޅުގަނޑުމެންނަކަށް ކޮންމެ މީޑިއާ ސްޓޭޝަނަކުން ދެއްވި މަޢުލޫމާތެއް އަޅުގަނޑުމެންނަކަށް ވެރިފައި އެއް ނުކުރެވޭ. އެ ބޭފުޅުން ފޮނުއްވި މަޢުލޫމާތު ހަމަ ޕްރިމަފިސީ އޭގެ ޞައްޙަ ކަމަށް ބަލައިގެން އަޅުގަނޑުމެން އެ ހުރީ މަސައްކަތްކޮށްފައި. އެހެންވީމާ، އުސޫލުތަކާ ދޭތެރޭގައި އަޅުގަނޑުމެންނަށް އެއްބަސްވެވޭ ކަމަށް ވަންޏާ ދެން އެ ހުރީ ޕިއޯ ކޮމްޕިއުޓޭޝަނަލް މަސައްކަތޭ. އެއީ ހަމަ މަޖިލީހުގެ ސެކްރެޓޭރިއެޓުން ކުރައްވާފައި ހުރި މަސައްކަތް. އެހެންވީމާ، ފަހަރެއްގައި މަސީޙަށް ފަސޭހަފުޅު ވެދާނެތީ އަޅުގަނޑު ވެސް އެ ވާހަކަ ދަންނަވާލީ. އަޅުގަނޑު ވެސް ވީ.ޓީވީގެ ފަހުން އެ ފެކްޓަރިން ކުރައްވާފައި ހުރި ކަންތަކުގެ ހިސާބެއް ނުބަލަން. އެއީ އަޅުގަނޑުމެންގެ އުސޫލަށް ފައްތަވައިގެން އެ ކަންތައް ކުރައްވާފައި ހުރީމަ. ދެން ހިސާބަކީ ދިމާވާނެ. އެހެން އެއްވެސް އެއްޗެއްގެ ހިސާބު ސަބްޓައިޓުލް ކޮށްގެންނެއް އަޅުގަނޑުމެން ނުބަލަން. 
ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ، މީގައި ބަލައިލާއިރު އެ ވިދާޅުވީހެން ސަފުހާ 3 ގެ 2 ވަނަ ޕެރެގެރާފުގައި މި އޮންނަނީ އެ ވިދާޅުވީހެން 2 ޕޮއިންޓެއް. ޚިދުމަތް ފޯރުކޮށްދެވޭ އާބާދީއަށާއި ދުވާލެއްގެ މައްޗަށް ޓީވީ އާއި ރޭޑިއޯތަކުން ހުށަހަޅާ ޕްރޮގްރާމް، އެއީ ޓީވީއަށް ދޭނެ ކްރައިޓީރިއާ އެއް ކަމުގައި ބައްލަވާފައި އޮތީ. ދެން އެއާ ގުޅިގެން މާކުސް ދެއްވާފައި އޮތް ބައިގައި އެކަން އަޅުގަނޑަކަށް އެނގޭކަށެއް ނެތް. ކަވަރޭޖު ބައްލަވާފައި އޮތް ކަމެއް. އެއަށް އެއްވެސް މާކުސް އެއް ދީފައި އޮތް ކަމެއް. އެއީ 4 ވަނަ ސަފުހާގެ ތާވަލް 2. ދެން އެއާއެއްކޮށް އޭގައި މި އުޅެނީ 4 ކޮލަމް މި އުޅެނީ. އެއީ ދުވާލެއްގެ މައްޗަށް ގެނެސް ދެއްވާފައިވާ ޕްރޮގްރާމާއި ދެން ވެއިޓެޑް ރޭޝިއޯ ޕަސެންޓޭޖު މިއީ ކޯއްޗެއް ކަމެއް އަޅުގަނޑަކަށް ނޭނގެ. ދެން އެސެޓްސްގެ ވާހަކަ ވިދާޅުވެފައި އޮތީ. ކްރައިޓީރިއާ އެއްގެ ގޮތުގައި އެސެޓުގެ ވާހަކަ ވިދާޅުވެފަ އެއް ނެތް. އެހެންނަމަވެސް މީގައި ނޯޓު ކުރައްވާފައި އެބަ އޮތް. ދެން އޭގެފަހުގައި ވެއިޓެޑު ރޭޝިއޯ ޕަސެންޓޭޖު. އެހެންވީމާ، މިއީ ކޯއްޗެއް ކަމެއް އަޅުގަނޑަކަށް އެހާ ސާފުކޮށެއް ނޭނގެ. ދެން މި ދެންނެވިހެން ކްރައިޓީރިއާ ކަނޑައަޅުއްވާފައި އެކަމަކު މާކުސް ދެއްވުމުގައި އެބައި ތާވަލަކުން ފެންނާކަށެއް ނެތް. ކަވަރޭޖު ބައިގައި ކިހިނެއްތޯ ކަވަރޭޖު އޮތީ. އަދި ކަވަރޭޖު ބަޔަށް ޕަސެންޓޭޖު ދެއްވާފައި މި އޮތީ. އޭގެތެރެއިން އެއް ކްރައިޓީރިއާ އަށް މާކުސް ދެއްވާފައި މި އޮތީ. އެއީ ދުވާލެއްގެ މައްޗަށް ގެނެސްދެއްވާ ޕްރޮގްރާމު ހުށަހަޅުއްވާ ދިގުމިން. އެ ވެއިޓޭޖު އޭގެ %60. ދެން ވެއިޓޭޖު ދެއްވާފައި އެބަ އޮތް ހަމަ ތާވަލުގައި 40. އެކަމަކު 3 ވަނަ ސަފުހާގެ 2 ވަނަ ޕެރެގެރާފުގައި ކްރައިޓީރިއާ އެއްގެ ގޮތުގައި ފާހަގަކުރައްވާފަ އެއް ނެތް. އެ އަޅުގަނޑު ދަންނަވާލާނަން އަމިއްލަ ފަރާތަތަކުން ހިންގާ ޓީވީ، ރޭޑިއޯ އަދި ދުވަހު ނޫސްތަކުން ހޯދިފައިވާ މަޢުލޫމާތުގެ އަލީގައި އެ ފަރާތްތަކަށް މި ސަބްސިޑީ ލިބިދޭނެ އިންސައްތަ ސަބް ކޮމިޓީގެ 3 ވަބަ ބައްދަލުވުމުގައި ވަނީ ކަނޑައަޅުއްވާފައޭ. މި އިންސައްތަ ކަނޑައެޅުއްވުމުގައި ބަލާލެވިފައި ވަނީ އެ ތަންތަނުގެ ޚިދުމަތް ފޯރުކޮށްދެވޭ އާބާދީއަށާއި ދުވާލެއްގެ މައްޗަށް ޓީވީ އާއި ރޭޑިއޯތަކުން ހުށަހަޅުއްވައި ދެއްވާ ޕްރޮގްރާމުތައް ގެނެސްދެއްވާ ދިގުމިނަށާއި، އެ ދެން ނޫސްތަކުގެ ޚަބަރާއި މަޢުލޫމާތު ހިމެނޭ ސަފުހާތަކަށާއި އަދި އެ ތަންތަނުގެ ޖުމުލަ އެސެޓްސް އަށެވެ. އެހެންވީމާ، ފަހު ބައިގައި އަޅުގަނޑު މި މާނަކޮށްފައި މި އޮތީ އެ ނޫސްތަކާ ހަމައަށް އައިމާ، ނޫސްތަކުގެ ޚަބަރާއި މަޢުލޫމާތުތައް ހިމެނޭ ސަފުހާތަކަށާއި އަދި އެ ތަންތަނުގެ ޖުމުލަ އެސެޓްސް އަށޭ. އެހެންވީމާ، ނޫސްތަކުގެ ބައިގެ ކްރައިޓީރިއާ އަކަށް މި އޮންނަނީ މި ނަންބަރު އޮފް ޕޭޖަސް އާއި އަދި އެ ނޫސްތަކުގެ އެސެޓްސް އަށް. އެހެންނަމަވެސް، ޓީވީ ކަމަށް ވަންޏާ ކްރައިޓީރިއާގެ ގޮތުގައި ނިންމަވާފައި މި އޮންނަނީ ޕްރޮގްރާމު ގެނެސްދެއްވާ ދިގުމިނަށާއި ކަވަރޭޖާ އެ 2 ބައި. އެހެންވީމާ، މީގައި އެހެންނަމަވެސް މި ދެންނެވިހެން ސަފުހާ 4 ގެ ތާވަލު 2 ގައި މި އެސެޓްސް އަށް އެބައޮތް މާކުސް ދެއްވާފައި %40. ދެން %60 މި އޮންނަނީ ގެނެސްދެއްވާ ޕްރޮގްރާމަށް %60 އެސެޓްސް އަށް %40. އެހެންނަމަވެސް، ކަވަރޭޖަކަށް އެއްވެސް ޕަސެންޓެއް ނެތް ދެއްވާފަ އެއް. އެހެންވީމާ، މީގައި އަޅުގަނޑަށް އަދި ނޭނގިގެން މި އުޅެނީ ކިހިނެއް ބާއޭ މިވީ.

(ވަގުތުކޮޅަކަށްފަހު)

ނޮޅިވަރަމް ދާއިރާގެ މެންބަރު މުޙަންމަދު ނަޝީދު ވާހަކަދެއްކެވުން:
އެ ތަންކޮޅުގެ އިބާރާތުގެ ކުޑަ މައްސަލަ އެއް އެބައުޅޭ. އަޅުގަނޑުމެން ހަމަ ނިންމާފައި އޮތް ގޮތަށް އެ އޮތީ މާކުސް ދީފައި އެ އޮތީ ޓޭބަލުގައި އެ އޮތީ. ދެން އެ އަނެއް ތަންކޮޅު އަޅުގަނޑުމެން ރަނގަޅުކޮށްލަން ޖެހޭނީ. 

(ވަގުތުކޮޅަކަށްފަހު)

ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

މަސީޙު އެ ފާހަގަކުރި ޕޮއިންޓުތަކަކީ އެއީ އަޅުގަނޑު ސަބް ކޮމިޓީގައި ދެއްކި ވާހަކަ. އަޅުގަނޑުމެން ޖެހޭނެ، ދެން އަޅުގަނޑަކީ ބޮޑެތި ކޮމިޓީގައި ވެސް އަދި ކުޑަ ކޮމިޓީގައި ވެސް އަޅުގަނޑު ދައްކާ ވާހަކަ އެއް އަޑެއް ނާހާނެ. އަޅުގަނޑު މި ވާހަކަ މި ދައްކަނީ މިތާ ރެކޯޑުގައި ބާއްވަން ވެގެން. އެއީ އަޅުގަނޑު ކުރާ ކަމަކީ. އަޅުގަނޑުމެން އެބަޖެހޭ މަޖިލީހުގެ ފްލޯގައި އަޅުގަނޑުމެން ކޮށްފައި ހުންނަ ކަންތައްތަކާ ބެހޭ ގޮތުން އެ ސުވާލެއް އައިސްފިއްޔާ އަޅުގަނޑުމެންގެ ދިފާޢުގައި ބުނަން ބޭނުންވާ އެތި ބުނެވެން. އަޅުގަނޑުމެން މި ޕޮއިންޓު ދިންއިރުގައި ޕަސެންޓޭޖުތަކެއް ކޮންމެ ކަމަކަށް ވެސް އޮންނަންޖެހޭނެއޭ، އެ ގޮތަށް ވެސް އަޅުގަނޑު އެ ވާހަކަދެއްކީ އެހެންވެގެން. އެހެންވީމާ، އަޅުގަނޑުމެންނަށް ވަރަށް ރަނގަޅު މި ސުވާލެއް އައިސްފި ކަމަށް ވަންޏާ އެއަށް ޖަވާބު ދެވޭނެ ގޮތެއް އޮންނަންޖެހޭނެ. އެހެންވީމާ، އެއީ އަޅުގަނޑު ދައްކާފައި އޮތް ވާހަކަ އެއް. ދެން އޭގެތެރެއިން މި ރިޕޯޓު ތައްޔާރުވެގެން އައިރުގައި އެ ކަންތައްތައް އެ ގޮތަށް ހިމެނިފައި ނެތީ އޭގެ މުހިއްމު ސަބަބެއް އޮތީމަ ކަމަށް ކުޑަ ކޮމިޓީ ނޫނީ ސަބް ކޮމިޓީގެ މުޤައްރިރު ވިދާޅުވެއްޖެ. އެ ޕޮއިންޓު ދިނުމޭ ނުދިނުމެކޭ ހަމަހަމައޭ. ދޭންޖެހޭނީ އެއް ވަރަށޭ. ދެން އެހެންނަމަވެސް، އަޅުގަނޑު ހިތަށް އަރަނީ ރާއްޖެ އިން ބޭރުގައި މި އޮސްޓްރޭލިޔާ ނޫނީ އެމެރިކާ ނޫނީ ދުނިޔޭގެ އެހެން ކޮންމެވެސް ޤައުމަކަށް އެ ޚިދުމަތް ލިބޭ ކަމަށް ވަންޏާ އެ ޚިދުމަތް ފޯރުވައިދެވޭ ކަމަށް ވަންޏާ އޭގެ ރޭންޖު ފުޅާ އެހެން ބަޔަކަށް ވުރެ. ދެން ބަލާތޯ ނުބަލާތޯ އެއީ އަޅުގަނޑުމެނަށް އެނގޭ ކަމެއް ނޫން. އެހެންވީމާ، މިއީ އަޅުގަނޑުމެންނަށް އެހެން ދިމަދިމާލުން ސުވާލު އަންނާނެ ކަންތައްތައް އެއީ. އަޅުގަނޑުމެން ޖެހޭނީ މި ކަންތައްތަކެއް ކުރާއިރުގައި. މިއީ މާލިއްޔަތު ކޮމިޓީ. މިއީ މީހުންގެ ވަޒީފާ އިން  ވަކިކޮށް ޚިޔާނާތްތެރިން ބަލާ ހޯދާ ގެނެސް އެ މީހުންގެ މައްޗަށް ފިޔަވަޅު އަޅަން އޮތް ތަނެއް. މިހާރު އެބަ އޮތް ވަރަށް މުހިއްމު މައްސަލަ އެއް މި ކޮމިޓީ އަށް ގެންނަންޖެހޭ. އެހެންވީމާ، މި ޚިޔާނާތުގެ ކަންތައްތައް، އެހެންވީމާ، އެކަހަލަ ކަންތައްތައް މޮނިޓަރކޮށް މި ކަންކަން ބަލާ ބަޔަކު ނެރޭ ރިޕޯޓެއް ވަރަށް ފުރިހަމަ ވާންޖެހޭނެ. އެހެންވީމާ، އެ ގޮތުން އަޅުގަނޑުމެންނަށް ފާހަގަކުރެވުނު މާކުސް ދިނުމަށްޓަކައި ނޫން ނަމަ އަޅުގަނޑުމެންގެ މި ކަނޑައަޅާނެ މިންގަނޑުތަކެއް ނިންމިއިރުގައި އެ މިންގަނޑުތަކަށް ޕޮއިންޓު ދިން ގޮތެއް ރިޕޯޓުގައި އޮތުމަކީ މުހިއްމު ކަމެއް. އެއީ އަޅުގަނޑުމެންނާ ހަމައަށް އޭރުން ސުވާލު އައިމަ އެ ސުވާލަށް ޖަވާބު ދޭން ކޮންމެ މީހަކަށް ވެސް ފަސޭހަވެގެން ދާނެ. އެހެންވީމާ، މިހާރު އެ އިޞްލާޙު ގެނެވުނީ ކަމަށް އަޅުގަނޑު ބަލަނީ. އެހެންވީމާ، އެ އިޞްލާޙާ އެއްކޮށް އަޅުގަނޑު ސަބް ކޮމިޓީގެ މެންބަރެއްގެ ގޮތުން އަދި މި މާލިއްޔަތު ކޮމިޓީގެ ވެސް މެންބަރެއްގެ ގޮތުން މިހާރު އެ އޮތް ގޮތަށް އެއަށް ތާއީދުކޮށް މިއަދުން މިއަދަށް މި ކޮމިޓީ އިން ނިމޭނެ ގޮތަކަށް މަސައްކަތް ގެންދިއުމަކީ އަޅުގަނޑު އެދޭ ކަމެއް ވީމަ. ޝުކުރިއްޔާ.

ރިޔާސަތުން ވާހަކަދެއްކެވުން:
އެހެންވީމާ، ސަބް ކޮމިޓީގެ ރިޕޯޓު އިޞްލާޙު ކޮށްލެއްވީ ކަމަށް އަޅުގަނޑުމެން ބަލާނީ. ބަލާފައި ހަމަ ކޮމިޓީގެ ރިޕޯޓު އޮތް ގޮތަށް އަޅުގަނޑުމެން މި ފާސްކުރީ ކަމަށް. އެހެންނޫނީ އެ ލިޔަންޖެހޭ ލިއުމާ އެއްޗެހި ތަންކޮޅެއް ދަތިވާނެ އުނދަގޫވާނެ. އެހެންވީމާ، އެ އިޞްލާޙު ގެނެސްލާފައި ސޮއިކުރައްވާފައި ދެއްވާނީ ދެއްތޯ. އެހެންވީމާ، ރިޔާޟު ރަޝީދު ބޭނުންވަނީ އެ އިޞްލާޙާ އެއްކޮށް ފާސްކުރެއްވުމަށް. އާދެ، ނަޝީދު.
ނޮޅިވަރަމް ދާއިރާގެ މެންބަރު މުޙައްމަދު ނަޝިދު ވާހަކަދެއްކެވުން:
ސަބް ކޮމިޓީގެ ހުރިހާ ކަމެއް ވެސް ހަމަ ނިމުނީ ވަރަށް އެކުވެރި ޖައްވެއްގައި. ދެން ރިޔާޟުގެ ކޮންޓްރިބިއުޝަން ވެސް ވަރަށް ބޮޑަށް ލިބުނު. ދެން ހަމަ އެ ވާހަކަފުޅުތައް ވެސް ފާހަގަ ވެސް ކުރެއްވި. ދެން އެހެންނަމަވެސް ހަމަ އަޅުގަނޑު ދަންނަވާނީ މީގައި ހަމަ ވަރަށް ފެއަރ ވަރަށް ޓްރާސްޕޭރެންޓު ގޮތެއްގައޭ އަޅުގަނޑުމެން މިކަން ކޮށްފައި މިއޮތީ. ފަހުން ޤިޔާމަތް ދުވަހު ވެސް މި ކަމާ ސުވާލު ކުރެވިއްޖިއްޔާ ޖަވާބު ދެވޭ ފެންވަރަށޭ އެކަން ކޮށްފައި އޮންނާނީ. ޝުކުރިއްޔާ. އަޅުގަނޑު ރިޔާޟުގެ ހުށަހެޅުމަށް ތާއީދުކުރަން. 
ރިޔާސަތުން ވާހަކަދެއްކެވުން:
އާދެ، އެހެންވީމާ، ކޮމިޓީ މެންބަރު ރިޔާޟު ރަޝީދު ހުށަހަޅުއްވާ ނޮޅިވަރަމް ދާއިރާގެ ޢިއްޒަތްތެރި މެންބަރު މުޙައްމަދު ނަޝީދު މި ތާއީދުކުރައްވަނީ ސަބް ކޮމިޓީ އިން ފޮނުވި ރިޕޯޓު ފޮނުވި ގޮތަށް މާލިއްޔަތު ކޮމިޓީ އިން އެޑަޕްޓު ކުރެއްވުމަށް. އެހެންވީމާ، އެއްވެސް ބޭފުޅަކު އިޢުތިރާޟު ނުކުރައްވަންޏާ އަޅުގަނޑު އެ ގޮތަށް މި ނިންމަނީ އެޕްރޫވް ކުރައްވައިފި ކަމަށް. އާދެ، ދެން އަޅުގަނޑު މިދަނީ އެޖެންޑާ އައިޓަމް ނަންބަރު 2 ށް. މިއީ އަޅުގަނޑުމެން ކުރީ ދުވަހު ފައްޓާފައި އޮތް މަސައްކަތެއް. މަސްވެރިކަމާއި ދަނޑުވެރިކަމަށް ސަބްސިޑީޒް ދިނުމާ ގުޅޭ ގޮތުން ކަނޑައެޅިފައިވާ އުސޫލުތަކާ މެދު ގޮތެއް ނިންމެވުން. މިހާރު ފިޝަރީޒް މިނިސްޓްރީ އަށް އަޅުގަނޑުމެން ތި ބޭފުޅުން އެދިވަޑައިގެންނެވި ގޮތުގެ މަތިން ސިޓީ ފޮނުވައިފިން އެ ދޯނިތަކާ ބެހޭ މަޢުލޫމާތު ހޯދުމަށް. އަދި އެހެން ބޭންކުތަކުން ފައިސާ ނަގާފައި ހުރިތޯ ބަލަން ވެސް އެހެން ބޭންކުތަކުން ލިއުމަށް. އެ ބޭފުޅުން ފޮނުވާފައި އޮތީ ބޭންކު އޮފް މޯލްޑިވްސް އާއި ހަމައެކަނި ލީޒިންގ ކޮމްޕެނީގެ އެއްޗެހި ކަމަށް ވާތީ. އެހެންވީމާ، މިހާރު އަޅުގަނޑުމެން ވާހަކަދައްކަމުން ދިޔައީ ތެލުގެ ސަބްސިޑީ އާ ބެހޭ ގޮތުން. ތެލުގެ ސަބްސިޑީ ލިބިދޭނެ ގޮތަކާ ބެހޭ ގޮތުން. އެހެންވީމާ، އަޅުގަނޑު އަނެއްކާވެސް އެ ދުވަހު އޮތީ ވަކި ކޮޅެއްގައި ނުޖެހި. އަޅުގަނޑުމެންނަށް ހަމަ ޚިޔާލު ފާޅުކުރެވެމުން ދިޔައީ. އެހެންވީމާ، އަޅުގަނޑު ފުރުޞަތު އަރުވަން ތެލުގެ ސަބްސިޑީ އެއް ލިބިދިނުމާ ބެހޭ ގޮތުން ގޮތެއް ނިންމުމަށް. ދެން އަޅުގަނޑު އެކަމަށް ފުރުޞަތު ހުޅުވާލަނީ މިހާރު. 10:25 ގައި އަޅުގަނޑު ދަންނަވާލަން ބޭނުންވާ މުހިއްމު ދެ ވާހަކަ އެއް އޮތީމަ 5 މިނިޓު އެ ކަމަށް ބޭނުންވާތީ އާ ވެސް އެއްކޮށް. ރިޔާޟު.
ވިލިފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
އަޅުގަނޑަށް ދެން ކޮންމެއަކަސް ފިޝަރީޒް މިނިސްޓްރީގެ ބޭފުޅުން މިތަނަށް ވަޑައިގަންނަވާފައި އެ ދިން މަޢުލޫމާތުގެ ފަހުގައި އެ ސަބްސިޑީ އާ ބެހޭ ގޮތުން މި ކޮމިޓީގައި ވާހަކަދެއްކުމުގެ ފުރުޞަތެއް މިއަދާ ހަމައަށް ލިބިފަ އެއް ނެތް. އެހެންވީމާ، އަޅުގަނޑު އެއްބަސްވާ ކަންތައްތަކެއް އެބަހުރި. އެ ކަންތައްތައް އެ ރިޕޯޓުގައި މީގައި ހިމެނިއްޖެ ކަމަށް ވެއްޖެއްޔާ، ދެން އެ ނުހިމަނާ މިކޮމިޓީ އިން އެ ނިންމައިފި ކަމަށް ވެއްޖެއްޔާ ކޮންމެ ގޮތަކަށް އޮތަސް އަޅުގަނޑު އެއަކަށް ތާއީދެއް ނުކުރާނަން. އެއީ އަޅުގަނޑު ޤަބޫލުކުރާގޮތަކީ މަސްވެރިކަން ކުރާ އެންމެންނަކީ މަސްވެރިން. ދޮށީގެ މަސްވެރިކަން ކުރާ މީހުން ހަމައެކަންޏެއް ނޫން މަސްވެރިންގެ ގޮތުގައި އޮންނަންޖެހޭނީ. އަދި އަޅުގަނޑަށް އެ ދުވަހު މަޢުލޫމާތު ލިބުނުގޮތުގައި، ނަސީބަކުން އެ ދުވަހު އަޅުގަނޑު އެ ބައްދަލުވުމުގައި ބައިވެރިވުމުގެ ފުރުޞަތު ލިބުނު. އަޅުގަނޑަށް އެނގުނީ އެ ބޭފުޅުން ދެއްކި ވާހަކައިން، މަސްވެރިންގޮތުގައި ރަޖިސްޓަރީކޮށްފައި ތިބޭ ބަޔަކު އޮވޭ ފިޝަރީޒްގައި. އެހެންވީމާ، އެއީ ކަމަށް އެ ބޭފުޅުން ބަލައިގަންނަނީ އެ ސަބްސިޑީ ދޭންޖެހޭ މީހުންނަކީ. އެހެންނަމަވެސް އާބާދީގެ، މަސްވެރިކަމުގެ ނިސްބަތުން އެ ކަމުގައި ހަރަކާތްތެރިވާ މީހުންގެ ތެރެއިން %80 ނޫނީ %75 ވަރު ދޮށީގެ މަސްވެރިކަމުގައި އުޅެނީ. އެ އަދަދު ފަހަރެއްގައި ދަށަށް ވެސް ހިނގައިދާނެ ޖުމްލަކޮށް ބަލައިފިއްޔާ. އަޅުގަނޑު އެއްވެސް އެއްޗެއް ނުބަލާ މި ދެންނެވީ. އަޅުގަނޑު މިހެން ކުޑަކުޑަކޮށް މިހެން އެއްލާ ކަޅިއަކުން އަޅުގަނޑަށް އެ ފެންނަވަރު މި ދެންނެވީ. އެހެންވީމާ، ދެން ހަމައެއާއެކު ބޮޑު ކަންނެލީގެ މަސްވެރިކަން ކުރާ މީހުންނަށް މިދިޔަ އަހަރުގައި ވެސް އެ ދޫކުރި. އެހެންނަމަވެސް ވަދު ދޯނިފަހަރާއި އަދި ފާނަ މަސައްކަތް ކުރާ މީހުންނާއި، އަދި އެބ ައުޅޭ މި ތަފާތު ގޮތްގޮތަށް މަސްވެރިކަން ކުރާ މީހުން. ދެން މީގައި އަޅުގަނޑު ނުދަންނަވަން ހުއިފިލަނޑާ ނަގަން ދާ މީހުންގެ ވާހަކަ އެއް. އެއެއް ނޫން. އެކަމަކު އެ ނުބެލެވޭ މަސްވެރިކަމަކަށް. އެއީ މުޅިން އެހެން ކަހަލަ ކަމެއް އެ ކުރަނީ. އެހެންވީމާ، އެ ފަރާތްތައް ހިމެނިގެން މި ސަބްސިޑީ ދޭ ކަމަށް ވެއްޖެއްޔާ އަޅުގަނޑުގެ ނެތް އިތުރު އެއްވެސް ހުށަހެޅުމެއް ވެސް ނެތް. އެ އޮތްގޮތަށް އަޅުގަނޑު ތިއަށް ތާއީދުކުރާނަން. އެހެންވީމާ، މުޤައްރިރަށް މި ދެންނެވި މިހާތަނަށް މެންބަރުން ދެއްކެވި ވާހަކަފުޅުގެ އަލީގައި ރިޕޯޓެއް ނޫން ނަމަ މިކަމަށް ގޮތެއް ނިންމަވައިގެން މި ކޮމީޓީ އަށް ގެނެއްސިއްޔާ މަސައްކަތް އަވަސްވާނެ ކަމަށް އަޅުގަނޑު ދެކެން. އެހެންވީމާ، އަޅުގަނޑު ހަވާލުކުރާ ކަމެއް ކުރައްވާކަށް ނުޖެހޭނެ. އެހެންނަމަވެސް އަޅުގަނޑަށް ފެންނަނީ އަޅުގަނޑު މި ދެންނެވި ކަންތައްތަކަށް އަދި މި ކޮމިޓީގެ މެންބަރުން ފާޅުކުރެއްވި ޚިޔާލުގެ އަލީގައި އަޅުގަނޑަށް ހީވަނީ އިދާރީ ބޭފުޅުން ވަރަށް ރަނގަޅަށް ނޯޓުކުރައްވާފައި ހުންނަވާނެ ކަންނޭނގެ އެ ބޭފުޅުން ދެއްކެވި ވާހަކަ. މި ފާނައިގެ ވާހަކައަކީ ޙަމްޒާ ހަމަ ވަރަށް ގަދައަށް ދައްކާ ވާހަކަ އެއް. ޙަމްޒާގެ ދާއިރާގައި ވެސް ވަރަށް ގިނަ ބަޔަކު އެ މަސައްކަތް ކުރާތީވެ. ދެން އެހެންވީމާ، އެ ހުރިހާ ކަމެއް، މި ދެންނެވި ކަންތައްތަކުގެ ތެރެއިން ރިޕޯޓެއް ތައްޔާރުކޮށްގެން މުޤައްރިރު ގެނައިމަ އަޅުގަނޑު އެއަށް ތާއީދުކުރާނަން.
ރިޔާސަތުން ވާހަކަދެއްކެވުން:
އާދެ، އަޅުގަނޑު މީގައި ދަންނަވާލަން ބޭނުންވަނީ މިހާރު ސަބްސިޑީގެ 4 މައްސަލައެކޭ މިއޮތީ ކޮމިޓީ އަށް އައިއްސަ. އޭގެތެރެއިން އެއް މައްސަލަ އަޅުގަނޑުމެންނަށް މި ނިންމުނީ މީޑިއާގެ މައްސަލަ. ދެވަނަ މައްސަލައަކީ، މަސްވެރިންނަށާއި އޮޑިވެރިންނަށް ދޭން އޮތް 50 މިލިއަން. އެ ކަންތައް ވެސް މިހާރުވަނީ ކޮމިޓީ އިން ނިންމަވާފައޭ. ދެން އެ ދުވަހު ނިންމިއިރުގައި ރިޔާޟު ވަޑައިގެން ނެތް ކަންނޭނގެ. ދެން މިއޮތީ ތެލުގެ ސަބްސިޑީގެ ކަންތައް. ދެން އެ ސަބްސިޑީ، ކުރީގައި އަޅުގަނޑު މި ދެންނެވީ މަސްވެރިންނާއި އޮޑިވެރިންގެ ސަބްސިޑީ ކަންތައް ވެސް ނިންމާފައި މި އޮތީ ފަރުމަސްވެރިކަން ކުރާ މީހުންނާއި ފާނަ މަސްވެރިކަން ކުރާ މީހުންނަށް ވެސް ސަބްސިޑީ ދިނުމުގެ ކަންތަކަކީ ފިޝަރީޒް މިނިސްޓްރީ އަށް އެޑްމިނިސްޓަރ ކުރެއްވިދާނެ ކަމެއް ކަމަށް ވަންޏާ އެ ބޭފުޅުން އެކަން މިކޮޅަށް އަންގާލަދެއްވާށޭ. އަންގާލަދެއްވީމާ، އަޅުގަނޑުމެން އެ ގޮތަށް އެ ބޭފުޅުންނަށް ކުރެއްވޭނެ ކަމަށް ވަންޏާ އެގްޒެކެޓިވް ޢާއްމަށް އެކަން ކުރެއްވޭ ކަމަށް ވަންޏާތާއޭ އަޅުގަނޑުމެން އެކަން އެ ބޭފުޅުންނާ ހަވާލުކުރަންވާނީ. ނުކުރެއްވޭނެ ކަމަށް ވިދާޅުވާ ކަމަށް ވަންޏާ އެ ގޮތަށް ސަބްސިޑީ އަޅުގަނޑުމެން ކަނޑައެޅުމުގެ މާނައެއް ނެތްތާއޭ ފަރުމަސްވެރިކަމުގެ މީހުންނާއި ފާނައިގެ މީހުންނަށް. އެހެންވީމާ، މިއަދު އަޅުގަނޑުމެން މި ކުރިއަށް މިގެންދަނީ ތެލުގެ ސަބްސިޑީގެ ވާހަކަ. ދެން ތެލުގެ ސަބްސިޑީ ދޫކުރުމަށް ފިޝަރީޒް މިނިސްޓްރީ އިން އެބައޮތް އަޅުގަނޑުމެންނަށް ހުށަހެޅުމެއް ހުށަހަޅުއްވާފައި. ދެން ތި ބޭފުޅުންގެ ފައިލުކޮޅުގައި އެ އޮންނާނެ. އެ ބޭފުޅުން މިވިދާޅުވަނީ ފިޝަރީޒް މިނިސްޓްރީގައި ރަޖިސްޓަރީކުރައްވާފައި ހުރި ދޯނިފަހަރަށޭ މި ލިބޭނީ. ދެން އެބޭފުޅުން ޕްރޮޕޯޒް ކުރައްވަނީ ހުރިހާ ތެޔޮ ވިއްކާ ފިހާރަތައް ރަޖިސްޓްރީ ކުރުމަށް ފިޝަރީޒް މިނިސްޓްރީގައި. ރަޖިސްޓަރީކޮށްފައި ދޯނިފަހަރު ވެސް ރަޖިސްޓަރީ ކުރީމަ އެ ދޯނިފަހަރުގެ އިންޖީނުގެ ކެޕޭސިޓީއަށާއި، ދޯނީގެ ސައިޒަށް ބަލާފައި އެ ބޭފުޅުން އެ ތަންތަނަށް އަންގަވާނަމޭ މިވެނި ދޯންޏަކަށް މިތައް ހާސް ލީޓަރު ތެޔޮ ސަބްސިޑީޒް ރޭޓުން ދޫކުރައްވާށޭ. ކުރީބައިގައި އަންގަވާނަމޭ. އެންގެވީމާ، އެ ގޮތަށޭ އެކަން ހިނގަމުންދާނީ. އެހެންވީމާ، އެއީ އަޅުގަނޑުމެންނަށް ކަމުދާ ގޮތެއް ކަމަށް ވެއްޖެއްޔާ އަޅުގަނޑުމެން އެ ގޮތަށް ނޫނީ އަޅުގަނޑުމެން އެހެންގޮތަކަށް ސަޖެސްޓު ކުރަންޏާ ކުރަންވީ. މި 100 މިލިއަން ލިބެންވާނީ ހަމަ ސީދާ ތެލުގެ ސަބްސިޑީގެ ގޮތުގައި. އެހެންވީމާ، މިގޮތް އަޅުގަނޑުމެން ދޫކޮށްލަންޏާ، މިއަށް ގޮތެއް ނުނިންމަވަންޏާ މި ނޫން ގޮތެއް އަޅުގަނޑުމެން ޕްރޮޕޯޒް ކުރައްވާށޭ އަޅުގަނޑުމެންނަށް މިކަން ކުރުމަށް ފެންނަ ރަނގަޅު ގޮތެއް. އެއީ އަޅުގަނޑުމެން ކުރިއަށް ދިއުމަށްޓަކައި އެއް ގޮތަކީ މީތި ޑިސްކައުންޓުކުރުން. އަނެއްގޮތަކީ މީތި މޮޑިފައިކުރުން. އަނެއްގޮތަކީ މުޅިން އާ ގޮތެއް. އެހެންވީމާ، އަޅުގަނޑު ބޭނުންވަނީ ތި ބޭފުޅުން ހުށަހަޅުއްވަންށޭ މި 100 މިލިއަން ރުފިޔާގެ ސަބްސިޑީ ދިނުމަށް ފެނިވަޑައިގަންނަވާ ގޮތެއް. އެއީ މީގެ ކުރީގައި 2 އަހަރެއްގައި މި ސަބްސިޑީ ދެވިއްޖެ. އެފަހަރު ދިން ގޮތް ވެސް ހަމަ ތި ބޭފުޅުންނަށް އެނގިވަޑައިގަންނަވާނީ. ރައްޔިތުންގެ ފަރާތުން އެކަންތައްތަކާ ދޭތެރޭ ހުރި ހިތްހަމަޖެހުމާއި، ހިތްހަމަ ނުޖެހުމާ. އެހެންވީމާ، މި މިފަހަރު މި ދިނުމަށް އަޅުގަނޑުމެންނަށް ފެންނަ ގޮތުގެ ހުށަހެޅުއްވުމެއް އަޅުގަނޑުމެން ހުށަހަޅަމާތޯއޭ. ފިޝަރީޒް މިނިސްޓްރީ އިން ފޮނުއްވި ގޮތް މި އޮތީއޭ. މިގޮތް ކަމުދަންޏާ މި ގޮތަށް، މީތި ކަމުނުދަންޏާ މީތި މޮޑިފައިކޮށްފައި ނުވަތަ ރިޖެކްޓު ކުރަންޏާ ކޮށްފައި އާ ތި ބޭފުޅުން ހުށަހަޅުއްވާ ހުށަހެޅުއްވުމަކީ ކޮބައިތޯއޭ. އެއީ އަޅުގަނޑުގެ ސުވާލަކީ. 
ވިލިފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
އަޅުގަނޑުމެން ހުށަހަޅާ ހުށަހެޅުން އޮންނާނެ ޙަމްޒާގެ ހުށަހެޅުމަށް އަޅުގަނޑު ތާއީދުކޮށްފައި އޮތް ހުށަހެޅުމެއް އޮންނާނެ މި ކޮމިޓީގައި. އެހެންވީމާ، އެ ގޮތަށް އެ ނޫން ގޮތަކަށް އެ ކަންތައް ގެންދާކަށް އަޅުގަނޑު ތާއީދެއް ނުކުރާނަން. ދެން އަނެއްކޮޅުން ދެން އަޅުގަނޑުމެން ކޮބައިތޯ އިންސާފެއް ކޮބައިތޯ އަޅުގަނޑުމެން ހަމައެކަނި ދޮށީގެ މަސްވެރިކަމާއި، ބޮޑު ކަންނެލީގެ މަސްވެރިކަން ކުރާ މީހުންނަށް މީތި ދީފައި ދެން ރާއްޖޭގައި ތިބި މަސްވެރިކަން މި ކުރާ ހުރިހާ އެންމެން، އެތައް ބައިވަރު ބަޔަކަށް މި ޙައްޤު ނުލިބޭ ގޮތަށް މިކަން ކުރުން. މިކަހަލަ ކަންތައް ކުރާކަށް، މި ދައުލަތުގެ ބަޖެޓުން ކުރާ ކަމެއް. މިކަހަލަ ކަންތައް މިހެން ކޮށްގެން އެއްގޮތަކަށް ވެސް ނުވާނެ. އެހެންވެއްޖެ ކަމަށް ވަންޏާ އަނެއްކާވެސް އެ މީހުން ރަޖިސްޓަރީގައި ނެތް ކަމަށް ވެއްޖެއްޔާ މި ސަބްސިޑީ ދިނުމަށްޓަކައި މި މަސައްކަތް ކުރާ މީހުން ފިޝަރީޒް މިނިސްޓްރީގެ ރަޖިސްޓަރީ ކުރާށޭ ކިޔާފައި މުއްދަތެއް އެ ތަނުން ލިބެންޖެހޭނީ. ދީގެން އެ މީހުންނަށް މި ލިބެންޖެހޭނެ. މި ނޫން ގޮތަކަށް މީތި ދީފި ކަމަށް ވަންޏާ އަޅުގަނޑު މިވާހަކަ ދައްކާނަން ހުރިހާ ތަނެއްގައި ވެސް ވަރަށް ގޯސްކޮށް. 
ރިޔާސަތުން ވާހަކަދެއްކެވުން:
އެހެންވީމާ، އަޅުގަނޑު މި ދެންނެވީ ކުރީދުވަހު ރިޔާޟު ވަޑައިގެން ނެތީއޭ. ކުރީ ދުވަހު ޙަމްޒާ ހުށަހެޅުއްވި ހުށަހެޅުއްވުން ޙަމްޒާ ބަދަލުކުރައްވާފައި އެއަށް އިލިޔާސް ލަބީބު ވަނީ ތާއީދުކުރައްވާފައި. އެހެންވީމާ، ޙަމްޒާ ހުށަހެޅުއްވި ހުށަހެޅުއްވުމާ އެއްގޮތަށް ފިޝަރީޒް މިނިސްޓްރީ އަށް މިހާރު ވަނީ ލިޔެފައި. ދެން ފިޝަރީޒް މިނިސްޓްރީ އިން މިހާރު ވަނީ އިޢުލާނު ވެސް ކުރައްވާފައި އަލުން ރަޖިސްޓަރީ ކުރަން. އެހެންވީމާ، ޙަމްޒާ ހުށަހެޅުއްވީ، އިޢުލާނު ވެސް އެބަ އޮތް މިތާ. ޔާމީން.

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:
މީގައި ދައުލަތުގެ ބަޖެޓުގައި ތި އޮތީ ފައިސާގެ އަދަދެއް 100 މިލިއަންތޯ ތެލުގެ ސަބްސިޑީ އަށް. 100 މިލިއަން ރުފިޔާ ނޫންތޯ ކަނޑައަޅާފައި ތި އޮތީ. އެހެންވީމާ، ފިޝަރީޒް މިނިސްޓްރީގެ ސަޖެސްޝަނުން ދޭހަވާން މި އުޅެނީ 100 މިލިއަން ރުފިޔާ ތެޔޮ ވިއްކާ ފިހާރަތައް މެދުވެރިކޮށް ދޯނިފަހަރަށް ދޭން އުޅުންތޯ ނޫނިއްޔާ އަލަށް ތެޔޮ ގަންނައިރު މިތައް ލީޓަރު ސަބްސިޑައިޒްކޮށްފީމޭ ކިޔާފައި ދެން ކުރިއަށް އޮތްތަނަށް ތެޔޮ ގަންނައިރު ސަބްސިޑީޒް ދޭންތޯ. އެހެންނޫނީ ކޮބައިތޯ ކިހިނެއްތޯ ތެޔޮ ވިއްކާ ފިހާރަތަކަށް މީތި ހަވާލުކުރާނީ. އަޅުގަނޑަށް އަންޑަސްޓޭންޑު ވަނީ 100 މިލިއަން ރުފިޔާ ތަނެއްގައި ބަހައްޓައިގެން ތެޔޮ ވިއްކާ، މަސްދޯނިފަހަރު އަދި އިންޖީނު ކެޕޭސިޓީ އަށް ބަލާފައި ނަމަވެސް އެ އެނގޭ ގޮތަކަށް އެ ރަޖިސްޓްރީ ވީމަ އެ ސަރުކާރުގެ ކޮންމެވެސް ތަނަކުން އެވަރަށް ފައިސާ ދޫކުރާނެ ކަމަށް އަޅުގަނޑަށް އަންޑަސްޓޭންޑު ވަނީ. 100 މިލިއަން ރުފިޔާގެ ސަބްސިޑީ ޕާރސަލެއް ކަނޑައަޅައިފިއްޔާ. ދެން ލީޓަރުން ތެޔޮ ނަގާ ބަޔަކަށް މިހާރު މިތައް ލީޓަރު ސަބްސިޑީ ތެޔޮ ލިބޭނެއޭ ބުނެފިއްޔާ އެއީ ކުރިއަށް އޮތް ތަނުގައި ތެޔޮ ނަގާ މީހުންނަށް ދޭނީ ދެއްތޯ. އަޅުގަނޑުމެން މިއީ މި ނިމިފައި އޮތް ކަމަކަށް ސަބްސިޑީ ދޭން މި އުޅެނީ ދެއްތޯ. އެހެންވީމާ، ކިހިނެއްތޯ ފިޝަރީޒުގެ ޕްރޮޕޯސަލް އަޅުގަނޑަކަށް އަންޑަސްޓޭންޑެއް ނުވޭ އެ އެގްޒެކިއުޓު ކުރައްވަން އެ އުޅުއްވާ ގޮތެއް. 

ރިޔާސަތުން ވާހަކަދެއްކެވުން:
އާދެ، މީގައި މި ބުނަނީ ތެލުގެ ސަބްސިޑީޒް ދިނުމުގައި ޢަމަލުކުރާނެ ގޮތަކީ ސަބްސިޑީޒް ދިނުމުގައި ބައިވެރިވުމަށް އެދި ޕްރޮޕޯޒަލް ހުށަހަޅުއްވާފައިވާ ފަރާތްތަކުގެ ތެރެއިން މިނިސްޓްރީގެ ފަރާތުން ކަނޑައެޅި ފަރާތްތަކާއި އެކުގައި ދިވެހި ސަރުކާރުން އެގްރީމެންޓުކޮށް އެ ފަރާތްތައް މެދުވެރިކޮށް މި ޕްރޮގްރާމް ކުރިއަށް ގެންދިއުމެވެ. ތެޔޮ ދޫކުރާ ސަޕްލަޔަރުންގެ ތެރޭގައި ފިޝަރީޒް މިނިސްޓްރީގައި އެގްރީމެންޓުކޮށްގެން ރާއްޖޭގެ 4 ސަރަހައްދުގައި މަސްގަތުމުގައި ހަރަކާތްތެރިވާ 5 ކުންފުނީގެ ތެރެއިން 4 ކުންފުނި ވެސް ހިމަނާފައިވާނެ އެވެ. މަތީގައި ދަންނަވާފައިވާ ގޮތަށް ސަބްސިޑައިޒް ރޭޓެއްގައި ތެޔޮ ވިއްކުމުގައި ބައިވެރިވާ ފަރާތްތަކަށް މި ޕްރޮގްރާމަށް ހޮވޭ ދޯނިފަހަރުގެ ލިސްޓަކާއި، ކޮންމެ ދޯންޏަކަށް ސަބްސިޑައިޒްކޮށް ދޫކުރެވޭނެ ޖުމްލަ ތެލުގެ މިންވަރު އެންގޭނެ އެވެ. ތެޔޮ ވިއްކާ ފަރާތްތަކުން ސަބްސިޑައިޒް ރޭޓެއްގައި ތެޔޮ ވިއްކާނީ މި ދެންނެވުނު ލިސްޓުގައި ހިމެނޭ ފަރާތްތަކަށެވެ. އެ ލިސްޓު އުނިއިތުރެއް އައިސްފި ނަމަ އެކަން ތެޔޮ ދޫކުރާ ފަރާތްތަކަށް އަންގަމުން ގެންދާނެ އެވެ. މަސްވެރިކަމުގައި ރަޖިސްޓަރީކޮށްފައިވާ ސަބްސިޑީޒް ޕްރޮގްރާމުގައި ހިމެނޭ އުޅަނދުފަހަރު ތެޔޮ އެޅުމަށްޓަކައި ސަޕްލަޔަރުންނަށް ހުށަހަޅާ ރިކްއިޒިޝަން ސްލިޕާ އެކު ދުވަހު މަސް ރިޕޯޓު ފުރިހަމަކުރެއްވުމަށްފަހު ގަވާއިދުން ކޮންމެ ދުވަހަކު ސަޕްލަޔަރުންނަށް ހުށަހަޅަންވާނެ އެވެ. ތެޔޮ ވިއްކުމުގައި ހަރަކާތްތެރިވާ ފަރާތުން މަތީގައި ދެންނެވުނު އުސޫލުން ދޯންޏަށް ތެޔޮ ހޯދުމަށް އައުމުން އެ ދޯންޏަށް ތެޔޮ އެޅުމަށްޓަކައި ހުށަހަޅާ ރިކުއެސްޓް ސްލިޕާ އެކު ދުވަހު މަސް ރިޕޯޓު ހުށަހެޅުމަށްފަހު އެ ދޯނި ހިމެނޭ ކެޓަގަރީ މަސްދަތުރަކަށް ޚަރަދުވާނެ ކަމަށް އަންދާޒާކޮށްފަިއވާ މިންވަރަށް ތެޔޮ ދޫކުރެވޭނެ އެވެ. މިގޮތަށް ދޯނިފަހަރަށް ތެޔޮ ދޫކުރުމަށްފަހު ހަމަޖެހިފައިވާ އުސޫލުން ކޮންމެ އުޅަނދަކަށް ހުށަހަޅާ ތެޔޮ އެޅި ކޮންމެ ދުވަހެއްގައި ހުށަހަޅާ ރިކްއިޒިޝަން ސްލިޕާއި، ޚުލާޞާ ޝީޓު އަދި ދުވަހު މަސްރިޕޯޓާ އެކު މިނިސްޓްރީ އަށް ފައިސާ ހޯދުމަށް އެދި ބިލު ހުށަހަޅަންވާނެ އެވެ. ތެޔޮ ދޫކުރާތާ 15 ދުވަހުގެ ތެރޭގައި ފައިސާ ހޯދުމަށް އިންވޮއިސް މިނިސްޓްރީ އަށް ހުށަހަޅަންވާނެ އެވެ. ތެލުގެ ސަބްސިޑީ ދޭންފަށާނީ 1 ޖުލައި، މިއީ ދެން އެ ބޭފުޅުންގެ ތާރީޚްތައް ޖައްސަވާފައި އެހެރީ ދޭން ފަށާނެ ތާރީޚުތައް. އެހެންވީމާ، އެ ފިއުލް ސަބްސިޑީ އަށް ރަޖިސްޓަރީ ކުރުމަށް އެދި ހުށަހަޅާ ފޯމު ވެސް އެބައޮތް އުޅަނދުގެ ފަރާތުން އިންޖީނުގެ މަޢުލޫމާތާއި މި ހުރިހާ އެއްޗެއް. އެހެންވީމާ، އަޅުގަނޑުމެންނަށް މި ފޯމަށް ވެސް ބަދަލުގެނެވޭނެ. އަދި މިދެންނެވި އުސޫލަށް ވެސް ބަދަލުގެނެވޭނެ. ރިޔާޟު.
ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
ޢާއްމުގޮތެއްގައި ދެން އަޅުގަނޑު ވެސް މާލޭގައި މި އުޅެނީ. ޢާއްމު ގޮތެއްގައި ނޫސް މި ނެރެނީ ވެސް ސަރުކާރުން މި ގެޒެޓު މި ނެރެނީ. ގެޒެޓަކީ ރާއްޖެތެރެއަށް ލިބޭ އެއްޗެއް ނޫން. އެ ލިބިގެން ރާއްޖެތެރެ އަށް އޭތި ގޮއްސަ އެ މީހުންނަށް އޭގެ މަޢުލޫމާތު ލިބޭއިރު އޮންނާނީ ބުނާ މުއްދަތު ވެސް ހަމަވެފައި އޮންނާނީ. އެހެންވީމާ، ކިހާވަރެއްގެ މުއްދަތެއްތޯ ލިބިފައި އޮތީ. އަނެއްކޮޅުން ރާއްޖެތެރޭގެ ރަށު އޮފީސްތަކަށް ޢާއްމުގޮތެއްގައި މެސެޖު ފޮނުވަމުން މި ދަނީ ސަރުކާރުން ފޮނުވާ. އެހެންވީމާ، އެ މެސެޖުތަކާއި އެއްޗެހި އޮތީ ގޮއްސަތޯ. އަދި މިބުނާ ފޯމުތައް ހުރީ މިހާރު ރާއްޖެތެރޭގެ ހުރިހާ ރަށްރަށަށް ފޯރުކޮށްދެވިފައިތޯ. ދިނުމަށްފަހުގައި އެ ބޭފުޅުންގެ ތެރެއިން އަންނަންޖެހޭ ހުރިހާ ފޯމެއް މިނިސްޓްރީ އަށް އައިސް މި ނިމޭނެ މުއްދަތެއް، މިކަހަލަ ރަނގަޅު އޮނިގަނޑުތަކެއް މީގެތެރެއަށް ކަނޑަނާޅައި މިކަން ކޮށްފި ކަމަށް ވެއްޖެއްޔާ މިކޮމިޓީ އިން އަޅުގަނޑަކަށް ނުފެނޭ މައްސަލަ މިހާރު މި ކޮމިޓީގައި ބާއްވާކަށް. އަޅުގަނޑަށް ފެންނަނީ ހަމަ މިމައްސަލަ ހުރި ގޮތަށް ނުބަލާ އެއްޗެއްގެ ގޮތުގައި ހަދާފައި ދޫކޮށްލަން. ބަލާ ކަމަށް ވަންޏާ މިކަން ބަލަންޖެހޭނީ މި ގޮތަށް. ރައްޔިތުންނަށް، އޭދަފުށީގައި ތިބި ހުރިހާ ރައްޔިތުންނަށް، މަސްވެރިކަން ކުރާ ހުރިހާ އެންމެންނަށް ރަށު އޮފީހުން ނޫނީ ރަށުގެ އެކި ދިމަދިމާލުގައި އިޢުލާނެއް ހިއްޕިގެން ސަބްސިޑީ އެބަ ލިބެއޭ މަސްވެރިކަން ކުރާ މީހުންނަށް. އެކަމަކު އޭގެކުރީގައި އެބަޖެހެއޭ ވަކި މުއްދަތެއްގެ ކުރީގައި، މުއްދަތު ހަމަނުވަނީސް، އެ މީހުންނަށް އެނގެންޖެހޭނެ މުއްދަތުގައި އެބަޖެހޭކަން ފިޝަރީޒް މިނިސްޓްރީ މަސްދޯންޏެއްގެ ގޮތުގައި ރަޖިސްޓަރީކުރަން. އެ މުއްދަތުގައި އެ މީހުންނަށް އެ ފުރުޞަތު ނުދީ މި ތާނގައި އިންނަ ގެޒެޓުގައި 3 ދުވަހު މި ޖަހާފައި އެ ހިސާބުން މި ފުރުޞަތު ގެއްލޭ ގޮތަށް އޮވެއްޖެއްޔާ ކަމަކުނުދާނެ. ރާއްޖެތެރޭ ގިނަ ތަންތަނަށް މިހާރު ވެސް ޓީވީ އެއް ނުލިބޭ. ބައެއް ތަންތަނަށް ރޭޑިއޯ ލިބޭ. އެހެންވީމާ، އެހެން ހުރި ބައިވަރު ތަންތަން އެބަހުރި. އަޅުގަނޑު މި ބަލައިލަނީ މާލެ އާ ދުރެއް ނޫން ވިލުފުށި. ވިލިފުށްޓަކަށް ނުލިބޭނެ ޓީވީ އެއް. އެހެންވީމާ، އެ މީހުންނަށް ކިހާވަރަކަށްތޯ އެނގޭނީ. ހަމަ އެކަނި ރޭޑިއޯ. އެހެންވީމާ، އެކަމަކު ވިލުފުށީ އޮފީހަށް ފޮނުވާފައި ކަތީބު ކައިރީގައި ނޫނީ ކައުންސިލަރު ކައިރީ މަސްވެރިން އެއްކޮށްފައި މިކަން އަންގައިދޭށޭ ނޫނީ ރަށުގެ މީހުން އުޅޭ އެކި ސަރަހައްދުތަކުގައި މި އިޢުލާން ހިއްޕައިދޭށޭ. މި ގޮތަށް މިހާވަރަށް މިކަން ނުކޮށް މިކަން ކޮށްފި ކަމަށް ވެއްޖެއްޔާ، އަޅުގަނޑުމެންގެ މަޤުޞަދަކީ ރައްޔިތުންނަށް ކަންތައްތަކެއް ކޮށްދިނުން. ރައްޔިތުންނަށް ހަމަހަމަ ފުރުޞަތުތައް ހޯދައިދިނުން. އެ މަޤުޞަދު ހާސިލު ނުވާ ގޮތަށް، އަނެއްކޮޅުން މި ފައިސާ. މި ވަރަށް ބޮޑުކަމެކޭ މި ފައިސާ މިއީ. މަސްވެރިންގެ ތެރެއިން ވަކި ބަޔަކަށް މި ދީފައި އަނެއް ބަޔަކަށް މި ނުދެވޭ ގޮތަށް ގޮއްސަ ބައެއްގެ ޙައްޤަށް އަޅުގަނޑުމެން ވަރަށް ބޮޑަށް މި އަރައިގަންނަނީ. އެހެންވީމާ، މި ގޮތަށްތޯ މިކަން މިދަނީ މުޤައްރިރު މިކަން ބައްލަވައިދެއްވަންވީ. އަޅުގަނޑުމެނަކަށް ފަސޭހަ އެއް ނުވާނެ ފިޝަރީޒް މިނިސްޓްރީ އަށާއި ރަށު އޮފީސްތަކަށް މި ކަންތައްތައް މިހެން ހިނގާތޯ. ދެން ކޮންދުވަހަކުތޯ އެ ބޭފުޅުން އިޢުލާން ކުރެއްވީ. އިޢުލާން ކުރި މުއްދަތުގެ ތެރޭގައި އެބައޮތްތޯ ރާއްޖެތެރޭ ހިސާބަކަށް މި ލިބިގެން އެ މީހުންނަށް މި ކަމުގައި ކުރިމަތިލުމުގެ ފުރުޞަތެއް އެ މިންވަރަށް އެބައޮތްތޯ މިކަން ކޮށްފައި. އެކަން ވެސް މުޤައްރިރު އަޅުގަނޑުމެންނަށް ބައްލަވައި ދެއްވާށޭ. އަޅުގަނޑުމެން ނޫޅެން މި ސަރުކާރާ ޖައްސާލައިގެނެއް. އަޅުގަނޑުމެން ނޫޅެން ފިޝަރީޒް މިނިސްޓަރާ ވެސް ޖައްސާލައިގެނެއް. އަޅުގަނޑުމެން މި އުޅެނީ މި ފައިސާ ރާއްޖޭގައި މަސްވެރިކަން ކުރާ ހުރިހާ މީހުންނަށް މި ލިބޭނެ އިންތިޒާމެއް ހަމަޖައްސައި ދޭން. އެއި މި މާލިއްޔަތު ކޮމިޓީ އަށް އައީތީ މި ވާހަކަ އަޅުގަނޑު މި ދައްކަނީ. އަޅުގަނޑު ކުރިން ވެސް މީގެކުރިން ނިމުނު މައްސަލައިގައި ވެސް އަޅުގަނޑު ދެންނެވިން އަޅުގަނޑުމެން ކުރާ ކޮންމެ ކަމެއް ޖަވާބުދާރީ ވެވޭ ގޮތަކަށޭ އަޅުގަނޑުމެން ކުރަންޖެހޭނީ. މިއީ އަޅުގަނޑުގެ ކޮންސަރނަކީ. މި ނޫން ގޮތަކަށް މިކަން ކޮށްފި ކަމަށް ވެއްޖިއްޔާ ރައްޔިތުންގެ ޙައްޤަށް އަރައިގަނެވެނީ މި ކޮމިޓީ އަށް. 
ރިޔާސަތުން ވާހަކަދެއްކެވުން:
އެހެންވީމާ، އަޅުގަނޑުމެންނަށް މި ފާސްކުރާ ދުވަހު އަޅުގަނޑުމެންނަށް ތި ކަހަލަ ޓައިމްލައިނެއް ލާފައި ދެވިދާނެ އިނގޭތޯ. މިސާލަކަށް އަޅުގަނޑުމެން ފާސްކޮށް މި ސަބްސިޑީ ދެވޭނީ މިސާލަކަށް ނިމިގެން މެއި މަސް ނިމިގެން ޖޫން މަހުގެ ނިޔަލަށް ކަމަށް މީތި ނިންމޭނީ. އެހެން ކަމަށް ވެއްޖިއްޔާ އަޅުގަނޑުމެންނަށް ބުނެވިދާނެ ޖުލައި 1 ން ޖުލައި 30 އާ ދޭތެރޭގައި އެ މީހުން އިޢުލާނުކޮށްގެން އެ ކަން ކުރާށޭ. އެކަހަލަ ޓައިމްލައިނަކާ އެއްކޮށް އަޅުގަނޑުމެންނަށް ދެވިދާނެ. ޢިޢުލާނުކޮށްފައި ހޯދާފައި ދެން އަނެއްކާ މި އިޢުލާނުކުރަން މިހާރު ޚަރަދު ކުޑަ ކުރުމުގެ ގޮތުންތާ ގެޒެޓު މި ނެރެނީ ދެއްތޯ. އެހެންވީމާ، އަޅުގަނޑުމެންނަށް މި އެވައަރނެސް އަށް ވެސް އެ މީހުންނަށް ޚަރަދުކުރެވިދާނެ ގޮތަކަށް އޭތި އަޅުގަނޑުމެންނަށް ބައްޓަން ކުރެވިދާނެ. އެެހެންވީމާ، އަޅުގަނޑު މާދަމާގެ ޖަލްސާ އަށް ކޮންމެވެސް އެއްޗެއް ތައްޔާރުކޮށްލާނަން އިނގޭތޯ. މި އަޅުގަނޑުމެން މި ނިންމާގޮތުގެ ހުށަހެޅުމެއް. އޭރުން އެއަށް އިޞްލާޙެއް އޮތިއްޔާ ދެން ކުރިއަށް ގެންދާނަން. އެެހެންވީމާ، މާދަމާ އަޅުގަނޑުމެން ހުށަހެޅުން ތައްޔާރުކޮށްގެން ކުރިއަށް ގެންދާނަން. (ވަގުތުކޮޅަކަށްފަހު) އިއްޔެ ވެސް އަޅުގަނޑު ދިވެހިރާއްޖޭގެ އަޑަށް އިންޓަރވިއު އެއް ދިނިން. އަދި ސަބްސިޑީގެ ވާހަކަ ވެސް ދެއްކިން. އާދެ، ސަބްސިޑީގެ ވާހަކަ ވެސް ދެއްކިން އިނގޭތޯ. އެހެންވީމާ، އޭތި އައްސަވާލައްވާ. ދެން އަޅުގަނޑު ދަންނަވާލިން ދެއްތޯ ދެ ކަމެއް އެބަ އޮތޭ އަޅުގަނޑު އަންގާލަންޖެހޭ އިނގޭތޯ. އެ ދެ ކަމަކީ މިއަދު ޖަލްސާ ނިންމާލުމުގެ ކުރިން އެންޓިކޮރަޕްޝަން ކޮމިޝަނުން އެބަ އޮތް ސިޓީއެއް ފޮނުއްވާފައި އޭގައި މި އޮންނަނީ މަދަނީ ކޯޓުގެ ޤަޟިއްޔާ ނަންބަރު 2009/165 އެއްގެ ޙުކުމުގައިވާ ގޮތުން ދައުލަތުގެ ވިޔަފާރި ކުންފުނިތަކުން ދައުލަތުގެ މާލިއްޔަތާ ބެހޭ ގަވާއިދަށް ޢަމަލުކުރުމަކީ ކޮންމެހެން ލާޒިމް ކަމެއް ނޫން ކަމަށް ޙުކުމް ކުރައްވާފައިވޭ. މި ކޮމިޝަނަށް ހުށަހެޅޭ ޝަކުވާތަކާ ގުޅިގެން ދައުލަތުގެ ވިޔަފާރި ކުންފުނިތަކުން ޢަމަލު ކުރަމުންދާ އުސޫލުތަކަށް ބަލާއިރު ބައެއް ކުންފުނި ތަކުގައި ޢަމަލުކުރާނެ އުސޫލުތަކެއް ނުވަތަ ގަވާއިދުތަކެއް ހަމަޖެހިފައި ނުވާކަން ފާހަގަކުރެވިފައި ވެ އެވެ. އަދި އެކި ކުންފުނިތަކުން މާލީ ކުންފުނިތަކުގައި ޢަމަލުކުރައްވާ ގޮތް ވަރަށް ތަފާތު ކަން ވެސް ފާހަގަކުރެވޭ. އެހެންކަމުން، ހަރުދަނާ އުސޫލުތަކެއް ނެތި ކުންފުނިތަކުގެ ޕްރޮކިޔުމަންޓާއި ރެކްރޫޓްމަންޓު ކަންތައް ކުރިއަށް ގެންދަވަނީ ނަމަ ކޮރަޕްޝަންގެ މައްސަލަތައް އިތުރުވެގެންދާނެ ކަމަށް އެ ކޮމިޝަނަށް ޤަބޫލުކުރެވޭތީ ދައުލަތުގެ ހުރިހާ ކުންފުނިތަކަކަށް ވެސް ހަމަހަމަ އުސޫލަކުން ޕްރޮކިޔުމަންޓު ގައިޑްލައިނަކާއި ރެކްރޫމަންޓު ގައިޑްލައިނެއް ވީހާވެސް އަވަހަކަށް އެކުލަވާލުމަށް ދެންނެވީމެވެ. ދެން މި ކޮޕީ މި ފޮނުއްވަނީ ފިނޭންސް މިނިސްޓަރަށާއި ރައީސުލްޖުމްހޫރިއްޔާއަށާއި ރައްޔިތުންގެ މަޖިލީހުގެ މާލިއްޔަތު ކޮމިޓީ އަށް. ދެން އަޅުގަނޑުމެންގެ މެންޑޭޓުގެ ތެރޭގައި އޮތް ކަމެއް މި ކުންފުނިތަކުގެ މާލީ ކަންތައް ބެލެހެއްޓުމަކީ. އެހެންވީމާ، މިކަމަކީ ސީރިއަސް ކަމަކަށް ވާތީ އަޅުގަނޑު ތި ބޭފުޅުންނަށް މި ދެންނެވީ. ދެން މިއާ ދޭތެރޭގައި ޢަމަލުކުރުމަށް ފެނިވަޑައިގަންނަވާ ގޮތަކާ ބެހޭ ގޮތުން އަޅުގަނޑު ގަސްތުކުރަން މާދަމާ އެންމެ ފުރަތަމަ ކަމަކަށް މިކަން އެޖެންޑާ ކުރަން. ދެވަނަ ކަމަކީ ނޮޅިވަރަމް ދާއިރާގެ ޢިއްޒަތްތެރި މެންބަރަށް މި ސާރކުގެ ސެކްރެޓޭރިއަޓުން އެބަ އޮތް އީމެއިލް އެއް ފޮނުއްވާފައި ބަނގްލަދޭޝް ގައި ބޭއްވުނު 2009 ވަނަ އަހަރު ނޮވެމްބަރު މަހު ބޭއްވުނު ޕަބްލިކް އިކޮމިކްސް ކޮމިޓީތަކުގެ ރީޖަނަލް ޖަލްސާގައި ކަމެއް ނިންމާފައިވާ ވާހަކަ މީގައި މި އޮންނަނީ. ފޮލިވިން ދަ ރީޖަލް މީޓިން އޮފް ޕަބްލިކް އެކައުންޓިން ކޮމިޓީ ދަޓް ވޯސް ހެލްޑު އިން ބަނގުލަދޭޝް 2009 އިޓު ވޯސް އެގްރީ ޓު ޓޭކް ފޯރ ދަ އައިޑިއާ އޮފް އެސްޓަބްލިޝިން ރީޖަނަލް އެސޯސިއޭޝަން ފޯރ ސައުތު އޭޝިޔާ އެން ޑަބްލިޔު. ބީ.އައި އެގްރީޑު ޓި ޕްރޮވައިޑު ޓެމްޕޮރަރީ ސެކްރެޓޭރިއެޓު. އިޓު ވޯސް އޯލްސޯ ޑިސައިޑެޑް ޓު ހޯލްޑު އަ ވޯކިން ގްރޫޕު މީޓިން އިން 2010 ޓު ޕްރިޕެއަރ އެން އިނީޝިއަލް މީޓިން ފޯރ ޕަބްލިކް އެކައުންޓު ކޮމިޓީސް، ސިމިލަރ ކޮމިޓީސް އެކްރޮސް ދަ ރީޖަން ޓު އެޕްރޫވް ފޯމޭޝަން އޮފް ސަޗް އޭން އެސޯސިއޭޝަން ވިޗް އިޒް ޝޯޓޭޖު އޮފް އައި އޭމް ރިފަރިން އޭޒް ދަ ސާރާ ޕީ.އޭ.ސީ. ސާކުގެ ޕަބްލިކް އެކައުންޓް ކޮމިޓީތަކުގެ ފޯރަމެއް އުފެދެން މި އުޅެނީ. ނެޝަނަލް އެސްމްބްލީ އޮފް އޮޑިޓަރ ޖެނެރަލް އޮފް ބޫޓާން ހެޑް އޮފަރ އަ ކައިންޑްލީ ހެޑް ދަ މީޓީން އޮފް ދަ ވޯކިން ގްރޫޕު، އެންޑު މައި ޕާރޕަސް އިޒް ގިވިން ޔޫ އެޑްވާންސް ނޯޓިސް ދެޓް މީޓިން ވިލް ބީ ހެލްޑު އިން ބޫޓާން، މެއި ޓެންތު މެއި 2010. އައި ވިލް ބީ މޮސްޓު ގްރޭޓުފުލް އިފް ޔޫ ޕާސް ދިސް އިންވިޓޭޝަން ޓު ޔޯރ ޗެއަރ އެންޑު ސެކްރެޓަރީ އޮފް ޔޯރ ޕީ.އައި.ސީ. އީޗް ލެޖިސްލޭޗަރ ޓު އިންވައިޓު ޓު ސެންޑު 1 މެންބަރ އޮފް އިޓްސް ޕަބްލިކް އެކައުންޓު ކޮމިޓީ ޓު އެޓެންޑު އިނިޝިއަލް މީޓިން، ދަ ކޮސްޓޮ އޮފް އެއަރ ފެއަރ އެކޮމަޑޭޝަން ވިލް ބީ ކަވަރ ބައި ދަ ޓެމްޕޮރަރީ ސެކްރެޓޭރިއެޓު. އޭސް ފޮލައިން އިން ބޫޓާން އާރ ލިމިޓެޑު އެންޑު ބިކަމް ކުއިކްލީ، ޔޫ އާރ ރިކުއެސްޓެޑު ޓު ޕްރޮވައިޑު ކޮންފަރމޭޝަންޓު އެންޑު އެޓެންޑެންސް އޮފް ޔޯރ ލެޖިސްލޭޗަރ ވިތް ނޭމް އޮފް ނޮމިނޭޓެޑް އެމް.ޕީ އޭޒް ސޫން އޭޒް ޕޮޒިބުލް. އެހެންވީމާ، މިހާރު އަޅުގަނޑުމެންގެ ފަރާތުން މި ބަނގްލަދޭޝް އަށް އެފަަހަރު ވަޑައިގެންނެވި ބޭފުޅަކީ ނޮޅިވަރަމް ދާއިރާގެ ޢިއްޒަތްތެރި މެންބަރު ނަޝީދު. އެހެންވީމާ، ނަޝީދު އަތްޕުޅަށް މި އީމެއިލް އައިސްފައި އޮތީ. ސަރކުގެ މި ސެކްރެޓޭރިއަޓުގެ ފަރާތުން ޓެމްޕަރަރީ ސެކްރެޓޭރިއަޓުގެ ފަރާތުން މީގެ ޕަބްލިކު އެކައުންޓްސް ކޮމިޓީ އަށް. ދަޢުވަތު ލިބިފައި މި އޮތީ އެއް މެންބަރަކު ވަޑައިގަންނަވާ ގޮތަށް. އެހެންވީމާ އަޅުގަނޑުމެން އެބަޖެހޭ އެ ތަނަށް ފޮނުވާނެ މެންބަރަކު ކަނޑައަޅަން ބޫޓާނަށް. އެހެންވީމާ، އަޅުގަނޑު ތި ބޭފުޅުން އަރިހުން އެދެން މިއަދު މިކަން ނިންމާލަ ދެއްވުމަށް. 
ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
އަޅުގަނޑު ދެން ކުރިއަށް އޮތް ތާނގައި އެދެން އެއްކަލަ ކުރިން އަޅުގަނޑުމެންނަށް ޙަސަން ލުޠުފީގެ ސިޓީ އައި ގޮތަށް އަމިއްލަ އެޑަށް ތި އައިމަ ތި ވާހަކަ ދެން އަޅުގަނޑެއް ނުދައްކާނަން. ދެން އެހެންނަމަވެސް، ތި ކަހަލަ އެއްޗެހި ވާނެ ރަސްމީ ޗެނަލްގެ ތެރެއަށް ވައްދާލަން. ތައްގަނޑު ޖަހާފައި. ދެން އަޅުގަނޑަށް ހީވަނީ ނަޝީދަކީ މީގެކުރިން ވެސް ތިކަން ތި ބައްދަލުވުމަށް އަޅުގަނޑަށް ހީވަނީ ކުރީގައި ވަޑައިގެންނެވީ ނަޝީދު ހެން އެހެންވީމާ، މި ކޮމިޓީގެ ފަރާތުން އެެހެން ބޭފުޅުން އިޢުތިރާޟު ނުކުރަންޏާ އަޅުގަނޑު ހުށަހަޅަން އަނެއްކާ ވެސް ނަޝީދު ކަމަށް މި ކޮމިޓީ ރެޕްރެޒެންޓު ކުރާނީ ނޫނީ އަޅުގަނޑުމެންގެ ޕަރލިމަންޓުން ރެޕްރެޒެންޓު ކުރާނީ ރާއްޖޭގެ ފަރާތުން. އަޅުގަނޑަށް ވަރަށް ފެނޭ ދެން އެކަން ކުރެވޭވަރުގެ ޤާބިލުކަން އެބަހުރި. އެއީ މިހާތަނަށް އައިރުގައި ވަރަށް ގިނަ ސަބް ކޮމިޓީ ތަކުގައި ވެސް މަސައްކަތް ކުރެއްވި އިރުގައި އަޅުގަނޑުމެންގެ ދެން މި ތިބި އެހެން މެންބަަރުންނަށް ވުރެ މާ ރަނގަޅަށް އެ މަސައްކަތް ކުރައްވާނެ ކަމަށް އަޅުގަނޑު ޤަބޫލުކުރަން. އަދި އެހެންވެ މި ސަބަބުތަކަށްޓަކައި އަޅުގަނޑަށް ފެންނަނީ ނަޝީދަށް އެ ފުރުޞަތު ދޭން. އެހެންވީމާ، އަޅުގަނޑު އެ ގޮތަށް ހުށަހަޅަން.
ރިޔާސަތުން ވާހަކަދެއްކެވުން:
އާދެ، އެހެން އެއްވެސް މެންބަރެއްގެ އިތުރު ހުށަހެޅުމެއް ވެސް ނެތުމާ އިޢުތިރާޟު ކުރުމެއް ވެސް ނެތީމަ އަޅުގަނޑު އެހެންވީމާ އެ ގޮތަށް ނިންމަނީ މި ބޫޓާނުގައި ބާއްވާ ސަރކު ޤަައުމުތަކުގެ ޕަބްލިކު އެކައުންޓްސް ކޮމިޓީތަކުގެ ސެކްރެޓޭރިއެޓަށް މި އުފެއްދުމުގެ ޖަލްސާ އަށް ނޮޅިވަރަމް ދާއިރާގެ ޢިއްޒަތްތެރި މެންބަރު މުޙައްމަދު ނަޝީދު ފޮނުއްވުމަށް މި ކޮމިޓީން ނިންމައިފި ކަމަށް. އާދެ، މި 2 ކަންތަކާ އެކު އަޅުގަނޑު ޖަލްސާ މި ނިންމާލަނީ. އިރާދަކުރެއްވިއްޔާ މާދަމާގެ އެޖެންޑާ މިދެންނެވި ގޮތަށް ފުރަތަމަ ކަމަކަށް އެންޓި ކޮރަޕްޝަނުގެ ސިޓީ އާ ބެހޭ ގޮތުން މަޝްވަރާކުރުން. ދެވަނަ ކަމަކަށް ތެލުގެ ސަބްސިޑީ އާ ބެހޭ ގޮތުން ކޮމިޓީގެ ފަރާތުން ސެކްރެޓޭރިއަޓުގެ ފަރާތުން އެއްޗެއް ގެންނަން. ދެން އަދި އިތުރަށް އަޅުގަނޑު ދަންނަވާލަން އެބަ އޮތް މިކޮމިޓީގެ ގަވާއިދެއް މިހާރު އަޅުގަނޑު ވާނީ އެކުލަވާލާފައި ތި ބޭފުޅުންގެ ކޮމެންޓުތައް އެހެރީ ފޮނުވާފައި އެހެންވީމާ، އަޅުގަނޑަށް ވަރަށް ރަނގަޅު ތި ބޭފުޅުންގެ ކޮމެންޓްސް އޭގައި ދެއްވައިފިއްޔާ. ދެން އެހެން ކޮމިޓީތަކުގެ ގަވާއިދުތަކާއި ޚިލާފަށް ޕާމަނަންޓު ސެކްރެޓޭރިއަޓެއް މި ކޮމިޓީން ހަމަޖެއްސުމަށް އަޅުގަނޑު އޮންނާނީ އޭގައި ހިމަނާފައި. އެެހެންނަމަވެސް، މިހާރު އެ ޑްރާފްޓުގައި އޮންނާނީ އެ ކޮމިޓީގެ ސެކްރެޓޭރިއަޓު އޮންނަންވީ ގޮތަކާއި އެއްޗެހި ކަނޑައަޅާނީ މުޤައްރިރޭ. އެކަމަކު އަޅުގަނޑަށް ރަނގަޅު ކޮމިޓީގެ ފަރާތުން ސެކްރެޓޭރިއަޓުގައި ތިއްބަވާނެ މުވައްޒަފުންގެ އަދަދާއި އެއްޗެހި ހަމަޖައްސަވައި ދެއްވާފައި ކޮމިޓީން ނިންމާލަ ދެއްވައިފިއްޔާ. އޭރުން އަޅުގަނޑަށް ފަސޭހަވާނެ މަޖިލީހުގެ އިދާރާގައި އެ މުވައްޒަފުންނާ އެއްޗެހި ހޯދަން. އެއީ މިހާރު ވަރަށް ބޮޑަށް ދަތިވޭ އިޤުތިޞާދީ ކޮމިޓީގެ ހަރަކާތްތައް ވަރަށް ބޮޑަށް ފުޅާވެފައި ކޮމިޓީ އޮފް ދި ހޯލް ހައުސްއިން ވެސް ކޮމިޓީ އެއް ނަގާފައި އޮތީމަ އަޅުގަނޑުމެންގެ ދާއިމީ ސެކްރެޓޭރިއަޓުގެ ބޭފުޅުން ހިއްސާ ކުރަންވީމަ އެބަ ވަރަށް އުނދަގޫވޭ. އެހެންވީމާ، އަޅުގަނޑުމެން އިތުރު މުވައްޒަފުން އެބަޖެހޭ ހޯދަން ހަމަ މި ކޮމިޓީގެ މަސައްކަތަށް. އަދި ޚާއްޞަކޮށް ސަރުކާރުގެ ކުންފުނިތައް ބަލަހައްޓަން އަޅުގަނޑުމެން އެބަޖެހޭ ޚާއްޞަކޮށް މުވައްޒަފަކު ހޯދަން. އެއީ ކުންފުނިތަކުގެ އޮޑިޓު ރިޕޯޓުތަކާ އެއްޗެހިތަކާ ބެހޭ ގޮތުން އެހެންވީމާ، ހަމަ ކޮލިފައިޑު އިތުރު މުވައްޒަފަކު އަޅުގަނޑުމެން އެބަ ބޭނުންވޭ ހަމަ ކޮމިޓީތަކުގެ ކަންތަކަށް މި ދެންނެވީ ކުންފުނި ކަންތައްތައް ބަލަން. އެހެންވީމާ، އަޅުގަނޑު ވަރަށް އެދެން ތި ބޭފުޅުން ވަރަށް އަވަހަށް އެއަށް ކޮމެންޓްސް ދެއްވާ އަވަހަށް އެ ކަންތައް ހަމަޖައްސައި ދެއްވުމަށް. އެހެންވީމާ، މާދަމާގެ ޖަލްސާ އަށް ތި ބޭފުޅުންނަށް ދަޢުވަތު އަރުވަމުން އަޅުގަނޑު ޖަލްސާ ނިންމާލާނަން ވަރަށް ބޮޑަށް ޝުކުރިއްޔާ.

